
Sb Дәулет ҚЫРДАН,
«Сыр бойы»

ЖОЛДАУ ТАРИХ ҚЫЛМЫС КӘСІП

Азаттық 
аңсаған арыс

ЭКОНОМИКАЛЫҚ РЕФОРМАЛАР 
НЕНІ КӨЗДЕЙДІ?

bS

ТАБИҒИ ҚОРЫҚТАР 
ТУРАЛЫ ЗАҢ 
ЖОБАСЫН ҚАРАЙДЫ

Сенат Төрағасы 
Мәулен Әшімбаевтың 
төрағалығымен өткен 
Бюро отырысында 
Жолдаудың басым 
бағыттары талқыланып, 
депутаттардың 
өңірлерге сапарының 
қорытындылары 
шығарылды. Мәжілістен 
келіп түскен заң 
жобалары Сенат 
комитеттеріне бөлініп 
берілді.

Бұдан басқа Бюро оты
ры  сында Сенаттың 10 қыр
күйекте болатын ал дағы жал
пы отырысының күн тәртібі 
де белгіленді. Жаңа сессияда 
қаралатын алғашқы құжат 
«Қазақстан Республикасының 
кейбір заңнамалық актілеріне 
ерекше қорғалатын табиғи 
аумақтар мәселелері бойынша 
өзгерістер мен толықтырулар 
енгізу туралы» заң жобасы 
болады. Аталған заң жоба
сы Мәжілісте мақұлданып, 
Сенатқа келіп түсті. Табиғи 
қорықтар туралы көлемді 
бұл жоба осы аптада бірінші 
оқылымда қаралады.

Сонымен қатар тұрақты 
комитеттер Мемлекет 
басшысының Жолдауын іске 
асыру жөніндегі Сенаттың 
2020 жылға арналған негізгі 
ісшаралар жоспарына ұсы
ныстар берді.

СТАЦИОНАРЛЫҚ 
АППАРАТ ӨНДІРІСІ 
АШЫЛДЫ

Премьер-Министр 
Асқар Мамин «Қазақстан 
Аселсан инжиниринг» 
ЖШС қорғаныс 
өнеркәсібі кәсіпорнына 
барды. Кәсіпорын 
пандемия жағдайында 
өкпені жасанды желдету 
(ӨЖЖ) стационарлық 
аппараттарының 
өндірісін 
ұйымдастырған.
 
ӨЖЖ аппараты ҚР Ден

саулық сақтау ми нистр  лі гінің 
талаптарына сай келеді және 
НұрСұлтан қаласындағы 
көп  са   лалы жұқпалы аурулар 
ор талығында сәтті сынақ
тан өтіп, медицина ма ман
да рының оң сарап тамалық 
қорытындысын алған.  

Бүгінгі таңда жергілік
тендіру деңгейін 30%ға 
дейін жеткізумен, оны 50% 
және одан да көп пайызға 
ұлғайту перспективасы
мен ӨЖЖ аппараттарын 
өндірістік құрастыру жүзеге 
асырылуда. Өндіріске ҚР 
басқа да қорғаныс саласы 
кәсіпорындарының техно
ло  гиялық әлеуеті тар тыл
ған.  Денсаулық сақтау ми
нистрлігінің жөнелтуге 
рұқ саты бойынша аппарат тар 
қыркүйекқазан айларын
да еліміздің барлық өңір
лері бойынша медицина 
ме кемелеріне 1500 дана кө
лемінде жеткізілетін болады.  

ӨЖЖ аппараттарын 
құрастырумен қатар, кә сіп
орынның инженерліктех
никалық персоналы емдеу 
мекемелеріндегі медицина 
қызметкерлерінің оқытылуын 
қамтамасыз етеді, сондайақ 
24/7 режимінде техникалық 
қолдауды жүзеге асырады. 
Кәсіпорындарға 3 жыл бойы 
кепілдікті қызмет көрсету 
мерзімі ұсынылады.    Үкімет 
басшысы өндіріспен та
нысып, еліміздің медици
на мекемелеріне өнімдерді 
уақытылы жеткізуді қамта
масыз етуді тапсырды.

Sb
Жолдасбек АҚСАҚАЛОВ,
«Сыр бойы»

Экономика табиғаты қызық, кәдімгі жанды организм 
секілді. Құбылысы, жаратылысы осындай болғандықтан 
ол өзіне тиісті заңдылықтар арқылы дамумен бірге өзінің 
сол болмысына тән сыртқы әсерлердің ықпалын жылдам 
қабылдайды. Бүгінгі экономика әлемде, сол сияқты 
Қазақстанда үлкен өзгерістерге ұшырап жатыр. Ал бұл 
дегеніңіз әлемдегі миллиондаған адамдардың тұрмыс 
деңгейіне мықтап әсерін тигізеді. 

Қазақстандағы жаңа оқу 
жылының алғашқы күні Пре
зидент ҚасымЖомарт Тоқаев 
халыққа кезекті, яғни, екінші Жол
дауын жариялады. Үлкен құжатты 
біршама сараптан өткізіп, ойымыз
ды түйіндеп, пікірімізді білдіруді 
негізінен макроэкономикалық 
салаға қатысты тұжырымдардан 
бастауды жөн көрдік. 

Жолдауда дағдарыстан кейінгі 

ахуалдан бастап таяу уақыттың 
міндеттері белгіленді. Әлбетте, 
оның ішінде экономика реформа
сына қатысты айтылғандардың 
мазмұны, сипаты айрықша 
екені байқалды. Өйткені бұл 
өзгерістердің барлығы  алдағы 
күрделі кезеңдегі халық 
тұрмысына тікелей байланысты 
болады. 

Бұл – облыстағы ең үлкен көл. 
Аумағы 178 шаршы шақырым. 
Ені – 30, жағалау ұзындығы 115  
шақырымға дейін созылып жа
тыр. Ең терең жері 10 метрге дейін 
баратын көрінеді. Қамбашқа Со
вет жарма мен Жасұлан каналы 
арқылы су келеді. Бұдан бөлек, 
Қамбашты суға толтыруға Тәуіп 
жармасы да өз үлесін қосады. 
Мұнда сазан, алабұға, шортан, 
тісті мен дөңмаңдай, тағы басқа 
балықтар кездеседі. Көл бетінде 

қазүйректен де өзге қанаттылар, 
жиектегі қамыс арасында он
датр, жабайы шошқа да бар. Көл 
қасында  орналасқан Қосжар ауы
лында балық өсіру питомнигі 
жұмыс істеп тұр. Одан бөлек, 
жеке кәсіпкерлер ұсынған дема
лыс орны – жағажай жаздың сәні. 
Бірер жыл бұрын оқушылардың 
қосымша білім алуына қажет 
орталық та бой көтерген еді.

Жедел тергеу тобының 
іздестіру шаралары барысын
да күдікті ретінде  Қызылорда 
қаласының  58 және 29 жастағы 
тұрғындары  ұсталды. Оқиға 
орнын тексеру кезінде 404 түп, 
салмағы  70 келіге жуық  жасыл 
түсті өзіне тән ерекше иісі бар 
өсімдіктерді еккені анықталды.

Қазір күдіктілер Қармақшы 
АПбнің уақытша ұстау 
абақтысына қамалған. Қылмыс
тық кодекстің 300бабы 2бөлігі 
3тармағымен сотқа дейінгі 
тер гептексеру амалдары жүр
гізілуде.

«СБ» ақпарат

– Монументтің артқы бетінде осы аумақ 
тұрғындарына арналған ойын алаңы бар. Мұнда 
балаларға сырғанақтар мен әткеншектер, үлкендерге 
жаттығу жасар нысандар қойылды. Ал монументтің 
алдыңғы бетінде жаяу жүргіншілер жолындағы 
субұрқақ орналасты, – дейді Қызылорда қалалық 
тұрғын үйкоммуналдық шаруашылық, жолаушылар 
көлігі, автомобиль жолдары және тұрғын үй инспек
циясы бөлімі басшысының орынбасары Біржан Дала
баев.

Субұрқақтың су сақтау орны 54 текше метрді 
құрайды. Суды 12 метр биіктікке дейін көтеру 
мүмкіндігіне ие. Оның үстіне, түрлітүсті жарықтар 
беріліп, әуен қосылады. Заманауи субұрқақтан бөлек, 
мұнда автотұрақ пен тротуар жасалып, жарықтандыру 
қойылған. Бұрынғы үлкен алаңқай бөліктерге 
бөлініп, көгалдандырылған және жарықтандыру 
жүргізілген. Мұның бәрі Сыр елінің символына ай
налар «Сыр Анаға» сән беріп тұр. Мұндағы барлық 
жұмысты «ТехноснасткаРемсервис» ЖШС атқарған. 
Ал Тәуелсіздік даңғылының жалғасы өткен жылдан 
өтпелі жоба. Десе де, қаражаты толық шешілмеген 
соң келер жылға өтеді. Бірақ биылғы бөлік Көктөбе 
көшесімен қиылысады деп отыр жауаптылар.

– Негізі даңғыл әуелі Көктөбе көшесімен 
қиылысады. Одан соң Жастар үйінің жанымен 
Нұрсұлтан Назарбаев даңғылына қосылады. Со
сын тікелей Қызылжарма каналына барып, Тасбөгет 
кентіне кіреді. Даңғылдың дария жақ беті таспен 
биіктетіліп, судан қорған қалыптасады әрі қоршаулар 
қойылады. Жаяу жүргіншілер жолы мен веложолақ 
та салынбақ. Оған қоса үш жерде автотұрақ та бо
лады. Осы күнгі Тәуелсіздік даңғылы қандай болса, 
бұл бөлік те солай жалғасын табады. Жарықтандыру 
жүргізіліп, сапалы жол төселеді, – деді Біржан Дала
баев.

Жол салу жұмысын салада тәжірибесі мол 
«Қыран» серіктестігі атқаруда. 

«СЫР АНА» 
МАҢЫ 
СҰЛУЛАНА 
ТҮСТІ

Сыр елінің жүрегі – 
Қызылорда қаласы кейінгі 
жылдары жаңа кейіпке ене 
бастады. Айталық, Тәуелсіздік 
даңғылы дария бойымен 
Тасбөгет кентіне жалғасуда. 
Ал жол бойындағы «Сыр 
Ана» монументінің маңы 
толықтай жаңарған. Бүгінде 
дария бойында қызу жұмыс 
жүргізіліп жатыр.

ЕРЕКШЕ ЖОЛ БЕЛГІЛЕРІ 
ҚОЙЫЛА БАСТАДЫ

Қызылордада бірнеше жолақты үлкен жолдарға ерекше 
жол белгілері қойыла бастады. Белгінің басты ерекшелігі – 
жарыққа шағылысатындығында.

Автокөлік жүргізушісі жа рық 
шағылыстыратын таяқ шаның 
жарығы арқылы жаяу жүргіншіні 
130 метр қашық тан байқай ала
ды. Белгілер әзірге тәжірибеден 
өткізілуде. Егер нәтижесін бе
рер болса, еліміздің барлық 
аймақтарына енгізу ұсынылмақ. 

Көше қанша жарықтан дырыл
ғанымен, көлік тізгін деген жан
дар жолаушы жол ағының үстінде 
келе жатқан адамды байқамай 

қалады. Әсіресе, бұл балалар 
үшін тым қауіпті. Биылдың 
өзінде балалардың қатысуымен 
41 жолкөлік оқиғасы тіркеліп, 
5 жасөспірім дүниеден өткен. 
Адам өміріне қатысты бұл 
жағдайдың басым көпшілігі түн 
мезгілінде болған. Жарыққа 
шағылысатын таяқшалар осын
дай келеңсіздіктердің алдын алу 
үшін қойылып отыр.

ШИПАЖАЙҒА АТТАНДЫ
Мүмкіндігі шектеулі азаматтар ем алу үшін Сарыағаш 

қаласына жолға шықты.

Қызылорда қаласында сана
торийкурорттық емделуді ұсыну 
қағидалары бойынша жеке 
оңалту бағдарламасына сәйкес 
бүгінгі күнге дейін 1260 адам 
өтініш білдірген. Биыл Сарыағаш 
қаласы «Салма Караван» шипа

жайына – 634 жолдама, Көкшетау 
қаласы «Алмаз» шипажайына 203 
жолдама бөлінген. Емдік шаралар 
14 күнге жоспарланған. Алдағы 
уақытта басқа да ем алушылар 
шипажайға аттанады.

ЕСІРТКІ ЕККЕНДЕР 
ҰСТАЛДЫ

Облыстық полиция департаментінің қызметкерлері 
«Қарасора-2020» жедел-профилактикалық іс-шарасы 
барысында Қармақшы ауданы Төребай би ауылынан 50 
шақырымдай жерде  404  түп  сора өсімдігі егілгенін анықтады. 

ҚАМБАШ 
ЖАҒАЛАУДАН НЕГЕ 
ЖЫЛЫСТАДЫ?

Өкінішке қарай кеше ғана шалқыған көл жағалаудан 
жылыстап, өзіне жарасымды күйінен айырылғандай. Әйтеуір, 
биыл үнсіз, биыл тыныш, биыл жар мүжитін шапшыған толқын 
жоқ. Әлдебір ырымға сенетін ауыл үлкендерінің айтатынындай 
бар. «Қамбашқа көз тиді».

Түліктің төресін 
баққан

Алда –
тарихи кезең 

Алаяқтың 
арбауы

Саясат

Ел Президенті Қасым-Жомарт 
Тоқаевтың «Жаңа жағдайдағы 
Қазақстан: Іс-қимыл кезеңі» атты Жол-
дауын тыңдап, түйткілді мәселелердің 
көтерілгендігіне көз жеткіздім.

Биылғы жыл тек біздің елімізді 
ғана емес, әлем халқын сынады де-
сек болады. Жер бетіндегі әрбір 
азаматтың денсаулығы қымбатқа 
түсті.  «Менмін» деген дамыған 
елдердің өзі туралап келген індетке 
қарсы күресуде дәрменсіздік танытты.  
Әлем абдырады десек, қателеспейміз. 
Бұл індеттен еліміз де сырт қалмады. 
Жасыратыны жоқ, қаншама заман-
дастарымызды жоғалттық. Індетпен 
күресуде медицина қызметкерлерінің 
еңбегі зор болды. Олар кәсібіне 
адалдықтарын білдіріп, күні-түні тын-
бай қызмет етті.

Президент бұл еңбекті бағалай 
білді. Жолдауда денсаулық сақтау 
жүйесін дамытуға байланысты нақты 
тапсырмалар берді. Дәрігер еңбегінің 
мемлекет тарапынан рухани да, 
материалдық тұрғыдан да бағалануы,  
жалақыларының экономикадағы 
орташа жалақыдан екі есе артық 
болатындығын айтып өтті. 

Халық денсау лығы ның кепілі 

ретінде – отандық фармацевтиканы  
және медициналық инфра құрылымды 
дамыту туралы тапсырма берді. 

Медицина саласы жүйелі болуы 
үшін алғашқы медициналық көмектен 
бастап, жоғары медициналық 
көмекке дейінгі сабақтастық үзілмеуі 
тиіс. Үкіметке берілген тапсырма-
да ұлттық денсаулық сақтау үлгісін 
қалыптастыру, қат мамандарды да-
ярлау, ұзақмерзімді кадрлық жоспар-
лар мен медициналық жабдықтау 
мәселесін қойды. 

Өзімнің ұзақ жылғы медициналық 
тәжірибеме сүйенсем, денсаулық 
сақтау саласы – біртұтас жүйе. Оны 
бөліп-жарып қарауға болмайды. 
Саланың бір жері қателікке ұрынса, 
тұтас жүйені әлсіретуі мүмкін. 
Сондықтан да, Президентіміздің 
әрбір пікіріне қосыла отырып, 
мемле кетіміздің басты байлығы – 
халқымыздың денсаулығы екендігін 
ескеруіміз керек.

 
Рая  КӨЗДЕНОВА, 

облыстық медицина 
қызметкерлері ардагерлер 

кеңесінің төрайымы

Алға қойылып отырған міндеттер 
ауқымды. Ол – сонымен бірге, сан-
салалы, әрі күрделі. Әлемдегі өзгеріс-
терге сәйкес ұсынылып отырған ре-
формалар біздің ілгері басуымыздың 
кепілі, Қазақстан халқының жаһан 
кез болған дағдарыстан шығудың 
негізін қалайтын басты қозғаушы 
күші болып саналады. 

Президент осыған дейін халық 
үшін жасалған әлеуметтік қолдау 
шараларына кеңінен тоқталды. Енді 
пандемиядан кейінгі өзгерістерге 
жақсы дайын болуымыз керек. Уақыт 
күттірмейді, ол жаңа талаптарды алға 
тартуда. Бұл орайда Мемлекет басшы-
сы тікелей Президентке бағынышты 
болатын Стратегиялық жоспар-
лау және реформалар агенттігін 
құру туралы шешім қабылдағанын 
мәлімдеді. Бұл агенттік мемлекеттік 
жоспарлау жүйесінің негізгі 
орталығына айналады. Реформалар 
жөніндегі жоғары Президенттік кеңес 
құрылады. Ал кеңестің шешімдері 
түпкілікті болады. Тез өзгеріп 
жатқан ахуалға шынайы баға беру 
үшін Статистика комитеті Агенттік 
құрамына беріледі. Аталған шешім 
реформа сипатының күрделі екенін 
айқындайды. Себебі статистикада 
көптеген деректер пікірталас ту-
дырады, оған тіпті кейінгі уақытта 
күмәнмен қараушылық басым. Де-
мек, Президент қоғамның біршама 
кемшін тұстарын дөп басып, жоспар-
лау жүйесін тікелей өз қолына алаты-
нын сездірді. 

Жолдауда мемлекеттік жоспар-
лау жүйесіндегі кемшіліктерді атап 
көрсетті. Сан алуан көрсеткіштер 
мен индикаторлардан тұратын 
мемлекеттік бағдарламалар әзірлеуді 
тоқтату қажеттігін, негізгі мақсат 
жұмыстың барысы емес, нәтижесі бо-
луына бағыттау керектігін мәлімдеді. 

Ұзаққа созылған мұнай дәуірі 
аяқталғанын мәлімдей отырып, 
экономиканың әртараптандырылуы 
қажеттілік ғана емес, Қазақстанның 
бұдан басқа жолы жоқ екенін 
нақтылап тұрып айтты. Бұл рас, 
әзірге осы салада біз айтарлықтай 
ештеңе тындыра қойған жоқпыз. 
Кеше ғана Ресейдің Энергетика 
министрі Александр Новак 2021 
жылы мұнай бағасы барреліне 50-55 
доллар болатынын болжады. Әрине, 
жылына 100 млн тоннаға жуық 
мұнай өндіретін Қазақстанға бұл жа-
ман көрсеткіш болмайтын сыңайлы. 
Бірақ, қазір дайын өнімге негіз артып 
арқаны кеңге салудың реті ендігі жер-
де тым қисынсыз. Себебі пандемия 
көрсеткендей, уақыт жылдам өзгеруі 
ықтимал. 

Мемлекет басшысы ұлттық та-
быс тың өсімінен түсетін игілік-
терді әділ бөлу жөнінде айтты. 
Бізде ішкі нарықтың мүмкіндіктері 
толық пайдаланылмайды. Өңделген 
тауарлардың үштен екіге жуығы 
шетелден әкелінеді. Бұл орайда 
өңдеу ісінің жаңа салаларын дамыту 
қажеттігі туындап отыр. 

Президент өңдеу өнеркәсібінің 
өндірісін 5 жыл ішінде кем дегенде 
1,5 есе арттыруды міндеттеді. Біздің 
журналистік пайымдауымызша, ол 
ендігі жерде қағазбастылыққа айна-
лып кетпей нақты іске айналуы керек. 
Осы орайда Мемлекет басшысының 
статистиканы басқаруға тікелей өзі 
араласқысы келгенін түсіністікпен 
қабылдауымыз қажет. 

Мемлекет басшысы экономикаға 
серпін беретін сала ретінде ауыл 
шаруашылығы өнімдерін өндірудің 
түйткілдеріне тоқталды. Ауыл 
еңбеккерлерінің ауыр жұмысы тым 
арзан бағаланады. Табыстың басым 
бөлігіне алыпсатарлар кенеліп жатыр. 
Сыр өңірінде өсірілетін дақылдардың 
суармашылық егіншілікке тікелей 
қатысы бар. Президент осы мақсатта 
технологиялық тұрғыдан ескірген 
суару жүйесінің салдарынан судың 
40 пайызы далаға кетіп жатқанын 
мәлімдеді. Шындығында, бұл – өткір 
мәселе. Орта Азиядағы мемлекет-
тер арасында судың ортақ пайдала-
ну жүйесіне қатысты мәселелер әлі 
толық шешімін тапқан жоқ. Демек, 
суды көп қажетсінетін дақылдарға де-
ген көзқарасты өзгерту керек сияқты. 
Бұл – енді мамандардың мықтап ой-
ланатын мәселесі. 

Президент жаһандық көлік 
дәліздерінің маңыздылығына 
тоқталды. Қазақстанның таяу 
болашақта табыс көзіне айналатын 
осы саласы көршілердің де наза-
рын өзіне аудара бастаған сыңайлы. 
Орталық Азия өңірінде пайда болған 
баламалы жобалар Қазақстанның 
көлік әлеуетін төмендетуі мүмкін. 
Президент бұл орайда «Нұрлы жол» 
бағдарламасының екінші кезеңі 
еліміздің көлік-транзит секторының 
жетекші ролін бекемдеуге арналуы 
керектігін міндеттеді. 

Экономиканың тағы бір маңызды 

саласы – ақша несие саясаты. Эконо-
микада барлығы бір-бірімен тығыз 
байланысты. Әртараптандырудың 
бәсеңдігі шетел инвестициясын 
тартуға кедергі келтіреді. Кез кел-
ген инвестор қаржы салған жерінен 
пайда іздейді. Сондықтан бұл 
орайда Қазақстанда қазіргі таңда 
экономикалық реформаны тездетіп 
жүргізу барынша маңызды.

Бізде валюта нарығы реттелмей 
келе жатқаны – күрделі түйткіл. Экс-
порттан түсетін табыстың елеулі 
бөлігі ішкі валюта нарығына түспей, 
шетелде қалып қояды. Президент бұл 
орайда Үкімет пен Ұлттық банкті 
экспорттаушылардың валюталық та-
бысты сатуға ынталандыруға тиісті 
шараларды қабылдауға міндеттеді.

Тұтынушыларға тоқтаусыз несие 
беру доғарылмай отыр. Енді Прези-
денттің тапсырмасы бойынша қарыз 
алушының төлем қабілетін баға-
лауға қатысты талаптар едәуір кү-
шейіп келеді. Дұрысы нормативтік 
заңна малық шешімдер қабылданады. 
Барлық мәсе лені реттеп отыру үшін 
Ұлттық банктің құрамынан ақша-
несие саясаты комитетін құру туралы 
шешім қабылданды. 

Біздің әрдайым атап көрсетіп 
жүргеніміздей, Қазақстанда эконо-
миканы дамытудың пайдаланылмай 
жатқан резервтері көп. Бұл жолы 
Президент осы тақырыпты да айна-
лып өткен жоқ. Ол еліміздің жалпы 
ішкі өнімінің үштен біріне жуығы 
есепке алынбай көлеңкеде қалатынын 
айтты. Түсінген адамға бұл орасан 
зор қаржы. Ал бұл бюджет табысын 
едәуір арттыруға мүмкіндік берер еді. 

Қазақстанның нарық экономика-
сына көшкеніне 30 жылға жуықтады. 
Өкінішке қарай, бәсекелестіктің жа-
нышталатын жағдайлары әлі азайған 
жоқ. Ал оны жоймай экономика 
көрсеткіштерін жақсарту мүмкін емес. 
Президент мемлекеттік және жеке 
меншік саладағы «монополистердің» 
жұмысын ретке келтіру керектігін 
мәлімдеді. Біздің ойымызша, бұл өте-
мөте түйткілді сала жылжуымызға 
мықтап кедергі келтіруде. Орталық 
мемлекеттік органдардың, әкімдіктер 
мен холдингтердің меншігінде әлі де 
болса жеті мыңға жуық әлеуметтік 
нысан болғандықтан жағдайдың осы-
лай болуы заңдылық. 

Президент экономикалық жағ-
дайды сараптай келе Қазақстандағы 
жалпы ішкі өнімнің абстрактілі 
өсімімен халықты қуанта алмай-
мыз дегенді айтты. Шындығында 
солай, себебі біздің елімізде әзірге 
цифрлар мен нақты істің арасын-
да айырмашылықтар көп. Оның, 
әлбетте, объективті, субъективті 
себептері бар. Барлығын талдап 
жатуға газеттің мүмкіндігі шектеулі 
болған дықтан, бұл мәселені кезекті 
мақаланың тақырыбына қалдыруды 
ұйғардық. 

Мемлекет басшысының Жолда-
уынан кейін Қазақстанның орталық 
органының бірқатар басшылары 
Үкімет алдында өз салаларындағы 
жағдайды жария етіп, оларды талдау 
сүзгісінен өткізді. Бұл орайда Ұлттық 
банк төрағасы Ерболат Досаевтың 
айтқандары, біздіңше, біршама 
жариялылығымен ерекшеленеді. 

Ол 2021 жылы инвестициялық 
жоба  ларды іске асыруды жылдамда-
ту нәти жесінде импортты қалпына 
келтіру және оның 8,1 процентке 
өсуі қамтамасыз етілетінін мәлімдеді. 
Бұл орайда тауарлар экспортының 
болжамы шикізаттық емес тауарлар 
экспортының ұлғаюы нәтижесінде 
мүмкін болады. Бұл 2025 жылға 
қарай экспорттың 50 млрд АҚШ 
долларынан жоғары деңгейге дейін 
кезең-кезеңімен өсуіне алып келеді. 

2020 жылдың қорытындысы 
бойынша депозиттердің әлсіз өсуі 
күтілуде, оның есебінен халықтың 
нақты табысының төмендеуі аясын-
да тұтыну шығыстарының бір бөлігі 
қаржыландырылады.

Біздің күткеніміздей, осы жылы 
іскерлік белсенділіктің баяулауы ая-
сында экономикаға берілетін несие-
лер де баяу өсетін болады. Болжам-
дар бойынша экономикаға берілетін 
кредиттер де іскерлік белсенділіктің 
баяулауы аясында баяу өседі. Нақты 
жағдай Ұлттық қордан бөлінетін 
трансферттер көлемінің едәуір арту-
ын көздейді. Нәтижесінде, болжам 
бойынша, 2023 жылдың соңына қарай 
Ұлттық қор қаражаты ішкі жалпы 
өнімнің 30,8 процентін құрамақ. Бұл 
– Ұлттық банктің ұстанымы. 2024 
жылға дейін Ұлттық қордан бөлінетін 
қаржыны ұқыпты пайдалану осы 
саясаттың басым бағыты екенін 
түсіндік. Жалпы дағдарыстан шығу, 
біздің пайымдауымызда, кезек күте 
тұратын жобаларды кейінге қалдыру 
есебінен табысты жүйеге асырылуы 
тиіс. Бүкіл әлемде солай. Қазақстан 
Президентінің кезекті Жолдауы осы 
мақсаттарға жауап береді. 

ЭКОНОМИКАЛЫҚ 
РЕФОРМАЛАР
НЕНІ КӨЗДЕЙДІ?

ПІКІР-ПАЙЫМ

САБАҚТАСТЫҚ 
ҮЗІЛМЕУІ КЕРЕК

Алдағы жылы тәуелсіз дігімізге 
отыз жыл толады, яғни жаңа та-
рихи кезең басталғалы тұр. Мем-
лекет басшысы Қасым-Жомарт 
Тоқаевтың Қазақстан халқына 
арнаған Жолдауында әлемнің аса 
күрделі дағдарысты бастан өткізіп 
жатқаны баяндалды. Жер жаһанға 
зор қауіп төндірген пандемияға 
қарсы күресте Қазақстан халқы 
шынайы патриотизм көрінісін 
байқатты. Бұл ретте Алаштың 
анасы атанған Сыр жұртшылығы 
бірлігінің арқасында індет тің беті 
қайта бас тады. Дәрі герлердің, 
құқық қорғау органдарының, 
қарапайым халықтың жұмған 
жұдырықтай топтасуы қиындықтан 
шығу дың бірден-бір жолы бол-
ды. Бірлік, тұтастық қиын сәтте 
байқалды. 

Жолдауда ауыл шаруашы лығын 
дамытуға айрықша көңіл бөлінді. 
Неге десеңіз, ауыл шаруашылығын 
дамытпай бәсекеге қабілетті эко-
номиканы құру мүмкін емес. 
Сондықтан болар жеріміздің 
шетелдіктерге сатылмайтыны 
ашық айтылды. Азаматтардың 
әлеуметтік әл-ауқатын арттыру 

үшін баспана мәселесін шешудің 
түйінді мәселелері айқындалды. 

Замана сынағы бізден үздік сіз 
қозғалысты, мықты күш-жігерді, 
табанды еңбекті талап етіп отыр. 
Бір қуанарлығы, ендігі жер-
де жекелеген азамат тардың жер 
учаскелерін инфра құ рылыммен 
қамтамасыз ету ісін одан әрі же-
делдету – жұрт тың көптен күткен 
мәселесі. 

Жолдаудағы білім беру, 
денсаулық сақтау саласын жаңаша 
дамыту елді мекендерді одан әрі 
көркейту мәселесінің жан-жақты 
айтылғанына сүйсінбей болмай-
ды. Адамды, қоғамды уақыт тала-
бына сай жетілдіру баса айтылды. 
Ғылымды дамытудың айқын жолы 
баяндалды. 

Жаңа жағдайдағы Қазақ станда 
нағыз іс-қимыл кезеңі басталғалы 
тұр. Оған әрбір азаматтың атса-
лысуы – басты парыз. Бұл ретте 
біздер, жол мамандары, алдыңғы 
шептен көрінуге тиіспіз. 

А.ШОМАНОВ,
«Қызылорда жолдары» АҚ 

президенті

АЛДА –
ТАРИХИ КЕЗЕҢ 

Бұның бәрін санамалап неге ай-
тып отырмыз. Аралдан кейінгі балық 
шаруашылығына үлкен үлесі бар 
көлдің биылғы жағдайы ушығып тұр.

– Әр жері әрқалай, кей жері 
жағалаудан – 250, енді бір жері 300 
метрге дейін қашқан. Тереңдігі де екі 
метрге түсіп кеткен сияқты. Мен енді 
маман емеспін, бірақ, туғалы осы 
жердеміз ғой. 1998 жылы да осын-
дай өрескел судың тартылуы болды. 
Қазіргі ахуалы да маған ұнамайды, 
– дейді Қосжар ауылының тұрғыны 
Әбілқасым Шағанбаев.

Басты себеп – бәріне түсінікті. 
Көлге өз мөлшерінде су түспеді. 
Сырдарияның сиқы жүдеу. Бұрын 
арқырап жатпаса да, арынынан 
айырыла қоймаған өзен көктем 
басталғалы ерекше тартылды. Тіпті, 
өзеннің қақ ортасынан құмшауыт 
аралдар пайда болып, кейбір жай-
пауыт тұстан адам да, мал да кешіп 
өте берді. Таңғалдық. Ең қиыны, 
диқандар судан тарықты. Сырда-
рияны сарқып алғандай қылып, 
егіске суды әупірімдеп жеткізгендей 
болдық-ау.

89 МЫҢ ГЕКТАР
ТЫМ КӨП ПЕ?!

Республикалық «Қазгидромет» 
мемлекеттік кәсіпорны жыл сайын 
алдын ала болжам жасайды. Биыл 
Сырдарияда су аз болатынын маман-
дар айтыпты. Ауызша да айтпаған, 
арнайы хат жолдаған. Биылғы 
жылдың 2 ақпанындағы №08-
08/357 санды хатында ҚР өзендер 
бассейндерінің консультативті ал-
дын ала  гидрологиялық болжамы 
бойынша 2020 жылдың су пайдала-
ну маусымында Сырдария өзенінде 
су аз болатынын жазбаша нақты 

көрсеткен. Осыған байланысты, су 
ресурстарын пайдалануды реттеу 
және қорғау жөніндегі Арал-Сырда-
рия бассейндік инспекциясы тара-
пынан облыс әкімінің орынбасарына 
және Қызылорда қаласы мен аудан 
әкімдеріне егіс дақылдарын биік жер-
лерге орналастырмай, су көзіне жақын 
жерлерге орналастыру қажеттігі ту-
ралы ескерту хат та жолданған. Хат-
та қосымша көрсетілгендей, күрішті 
бекітілген егістік көлеміне сәйкес 
егілуіне ықпал жасау туралы да айты-
лыпты.  

Осы жылдың 26 наурызын-
да  облыс әкімінің орынбасары 
Б.Намаевтың  төрағалығымен, жос-
парланған егіс көлемін суармалы 
сумен қамтамасыз ету туралы жи-
налысында инспекция басшысы Ә. 
Қарлыхановтың «Сырдария өзенінен 
алынатын суармалы суды вегетация 
кезінде облысқа жеткізу мәселелері» 
туралы  хабарламасына сәйкес, 2400 
гектар күріш дақылын қысқарту тура-
лы мәселесі шешімін тапқан еді. Ал 
28 сәуірде облыс әкімінің орынбаса-

ры Б.Жаханов төрағалық еткен 2020 
жылғы егілетін егісті суармалы сумен 
қамтамасыз ету және күріш егісінің 
көлемін оңтайландыру туралы 
мәжілісінде инспекция басшысының 
орынбасары Ж.Нұрсейтов «Сырдария 
өзені бассейніндегі су шаруашылығы 
жағдайы» туралы баяндама жасады. 
Мұнда да су жетпеу мәселесі қаперге 
алынып, аймақ бойынша тағы 5000 
гектар күріш дақылын қысқарту 
жөнінде шешім қабылданды. Бірақ, 
облыс бойынша жоспарланған 87241 
гектар күріштен жоғарыда айтылған 
екі жиындағы 7400 гектар егіс көлемі 
қысқартылмай, нақты 90000 гектарға 
жуық күріш егіліпті. Су ресурста-
рын пайдалануды реттеу және қорғау 
жөніндегі Арал-Сырдария бассейндік 
инспекциясы берген мәлімет осылай 
сөйлейді.

Байқап отырғанымыздай, егіс 
көлемін жоспардан асырып орналас-
тыру салдарынан Сырдарияда су 
тапшылығы орын алған. Әрі өзен 
бойында орналасқан көлдерге су 
жеткіліксіз барып, ондағы  дең-

гейдің түсуінің бір себебі осында. 
Қамбаштың тартылуы да төбеден 
түскендей таңғажайып емес, осыған 
байланысты болса керек-ті. Ал инс-

пек цияның мәліметінше, енді өзен 
бо йындағы көлдерді  сумен толтыру 
күз-қыс айларына жоспарлануда.

 
СЫРДАРИЯ 
САРҚЫЛМАСЫН ДЕСЕК...

Су тапшылығынан құтылудың 
бір көзі – егінді әртараптандыру. 
Бұл – түрлі суды аз қажет ететін 
дақылдар түрін көбейту деген сөз. 
Әйтпесе, Қамбаш тұрмақ, Кіші Арал 
идеясының шаруасы шатқаяқтап 
кетуі де мүмкін.

Жалпы Сырдария әр жыл-
да әрқалай ағып жүр. Ал сала 
мамандарының есебінше, биыл 
су пайдалану маусымында облыс 
шекарасындағы «Көктөбе» бекетінен 
өтетін аймаққа тиесілі судың көлемі 
6,7 млрд текше метрден аспайды.

Одан кейін айтатын жайт, барлық 
су сарқылып егінге кетсе, суармалы 
шабындық жерлер бұдан құр қалады. 
Ар жағы түсінікті, тақырға айналып, 
ақ шаңдағы бұрқырайтын нәрсіз 
өлкеге айналады. Бұдан кейін, жем-
шөп бағасы да тым аспандары анық. 
Өйткені ауылдағы ағайын бұрын көл 
жағасындағы құрақты орып алып, 
қыста алдындағы қарасын сонымен 
тойдыратын. Ал биыл Қамбаштан 
бөлек, көп көлдің қуарып тұрғаны 
тағы белгілі.

Экологтардың айтуынша, өзен 
суын көбіне-көп егінге пайдалану 
тым қиянат. Оған дәлел, Кеңестік 
кезеңдегі Сырдария бойын жаппай 
егін шаруашылығына пайдалану 
теңіздің біртіндеп тартылуына әбден 
себеп болған. Осыны түсінбей, әлі 
де дария суын сарқи берсек, ертеңгі 
еншінің қалай боларын болжау қиын!

Активте қала әкімі Нұрлыбек 
Машбекұлы «Мемлекет басшы-
сының Жолдауында қоғамдағы 
тұрақтылық пен сенім, ел эко-
номикасының қарқынын одан әрі 
күшейтуге, халықтың тұрмысын 
жақ сар туға негіз болатын, меже-
ленген мақсаттарды жүзеге асыру 
үшін алда тұрған нақты міндеттерді 
айқындап бергенін атап өтті. 

Ел Президентінің Ұлттық 
сипаттағы Жолдауының ба-
сым бағыттарын белсенді жүзеге 
асырудың ел дамуындағы ықпалы 
ерекше екеніне тоқталған қала бас-
шысы, бұл орайда әрбір жауапты 
саланың жаңашылдықпен жұмыс жа-
сауы қажеттігін айтты. Мұнан бөлек, 
шаһар басшысы қаланың қарқынды 

дамуы туралы баяндама жасап, 
биылғы жылы жүзеге асырылған 
жобалар мен алдағы жоспарларға 
тоқталды.

Білім саласының алдына 
қойылып отырған жаңашыл талап-
тар жөнінде  С.Толыбеков атындағы 
№3 ақпараттық технология мектеп-
лицейінің директоры Ләззат Әбенова 
баяндама жасады.

– Егер алған біліміміз ғылыммен 
ұштаспайтын болса, экономиканың 
инновациялық бағытта дамуы 
тежеледі. Осы түйінді мәселенің 
алдын алуда Президенттің 
500 ғалымды әлемдік ғылыми 
орталықтарда тағылымдамадан өтуге 
, «Жас ғалым» жобасы аясында зерт-
теу жүргізу үшін 1000 грант бөлуді 

тапсыруы мектептерде дарынды ба-
лалармен жұмысты жаңа қырынан  
ұйымдастыруды  талап етеді, – 
деді. Сондай-ақ, білім саласын да-
мыту, педагог мәртебесін көтеру 
бағытындағы бастамалардың бар-
лығы салаға  серпін беріп, бәсекеге 
қабілеттілікті арттыра түсетінін айт-
ты. 

Ы.Жақаев атындағы «Қазақ 
күріш шаруашылығы ғылыми-
зерттеу институты» ЖШС бас ди-
ректоры Бақытжан Дүйсем беков 
аймағымыздың негізгі тіршілік 
тамыры – ауыл шаруа шылығын 
ғылыммен ұштас тыра отырып да-
мыту бағы тындағы міндеттерге 
тоқталды. 

– Президент Жолдауында 

ауыл шаруашылығын да мытуға 
бағытталған жаңа жоспарлар 
айқындалып, ауыл кәсіп керлеріне 6 
пайыздан аспайтын жеңілдетілген  
несие беру жайында айтылды. Бұл 
дегеніміз, ауылдың тыныс-тіршілігі  
жандана түседі деген сөз, – дейді 
Бақытжан Дүйсембеков. 

Идеологиялық актив отырысын-
да, сондай-ақ, облыс әкімінің орын -
басары Н.Байқадамов, об лыс тық 
кәсіпкерлер палатасы директорының 
орын басары  П.Сыздықов, облыс тық 
денсаулық сақтау басқар масының 
басшысы С.Пазылов, облыстық «Ру-
хани жаңғыру» орталығының дирек-
торы У.Ибраев сөз алып, Жолдаудың 
маңызды міндеттерін атап өтті.

ШЫҢДАЛА ТҮСЕТІН ШАҚ

Ғазиза ӘБІЛДА,
«Сыр бойы»Sb

Қызылорда қаласының әкімі Нұрлыбек Нәлібаевтың 
төрағалығымен қалалық  идеологиялық актив отырысы 
өтті.

Оған облыс әкімінің орынбасары Наурызбай 
Байқадамов, қаланың дербес бөлім басшылары, 
қала лық мәслихат депутаттары мен аймағымыздың 
зиялы қауым және бұқаралық ақ парат құралдарының 
өкілдері қатысты. Идеологиялық активке қатысушылар 
Мемлекет басшысы  Қасым-Жомарт Тоқаевтың «Жаңа 
жағдайдағы Қазақстан: Іс-қимыл кезеңі» атты Қазақстан 
халқына Жолдауында жүктелген міндеттерді жүзеге 
асыру бағытын  саралады.

ҚАМБАШ ЖАҒАЛАУДАН
НЕГЕ ЖЫЛЫСТАДЫ?

«Қызылорда облысының энергетика 
және тұрғын үй-коммуналдық шаруашылық 
басқармасы» мемлекеттік мекемесі Қызыл-
орда облысының энергетика және тұрғын 
үй-коммуналдық шаруашылық басқарма-
сының шаруашылық жүргізу құқығындағы 
«Қызылордажылуэлектрорталығы» мемле-
кеттік коммуналдық кәсіпорнының дирек-
торы бос лауазымына орналасуға конкурс 
жариялайды.

Мекеменің атауы: Қызылорда облы-
сының энергетика және тұрғын үй-ком-
муналдық шаруашылық басқармасының 
шаруашылық жүргізу құқығындағы «Қы-
зылордажылуэлектрорталығы» мемлекеттік 
коммуналдық кәсіпорны.

Орналасқан жері: Қазақстан Рес-
публикасы, Қызылорда облысы, индексі 
120009, Қызылорда қаласы, Марал ишан кө-
шесі, 1.

Лауазымдық міндеттері. Заң на-
маға сәйкес ұйым қызметінің қар жылық-
шаруашылық нәтижелерінің орындалуын, 
қабылданатын шешімдердің орындалуын, 
оның теңгеріміндегі ұйым мүлкінің сақта-
луын және толық пайдалануын қамтамасыз 
етеді, ұйымның өндірістік, шаруашылық 
және қаржы-экономикалық қызметіне бас-
шылық жасайды. Ұйым қызметінің сая-
сатын, стратегиясын және оны іске асыру 
механизмін айқындайды. Басқа ұйымдар-
мен немесе заңды тұлғалармен шарттар, 
келісім-шарттар, операциялар жасайды, 
өкімдер мен бұйрықтарды шығарады, іскер-
лік кездесулерде ұйымның атынан өкілдік 
етеді. Барлық құрылымдық бөлімшелердің 
жұмысын және өзара тиімді іс-қимылдарын 
ұйымдастырады, әлеуметтік және нарықтық 
басымдықтарды ескере отырып, олар-
дың қызметін жаңалықтар мен нарықтық 
жағдайдағы өзгерістерге жылдам ден қоя-
тын, тауарлар мен қызметтерді икемді және 
ұтқыр өндіруді дамыту мен жетілдіруге 
бағыттайды. Ұйым жұмысының тиімділігін 
арттыруды, өнімдер мен қызметтер сатылы-
мын және пайданы ұлғайтуды, өндірілетін 
өнімнің (қызметтердің) сапасын және бәсеке 
қабілеттілігін, отандық және шетелдік на-
рықтарды жаулап алу мақсатында олардың 
мемлекеттік және жоғары дамыған елдердің, 
озық компаниялардың стандарттарына сай 
келуін қамтамасыз етеді. Ұйымның мем-
лекеттік бюджет, жинақтаушы зейнетақы 
қорлары және сақтандыру қорлары, өнім 

жеткізушілер, тапсырыс берушілер және 
банк мекемелерін қоса алғанда, кредиторлар 
алдындағы міндеттемелерінің, сондай-ақ 
шаруашылық және еңбек шарттарының 
(келісім-шарттардың) және индикативті 
жоспар мен бизнес-жоспарлардағы көрсет-
кіштердің орындалуын қамтамасыз етеді. 
Өнімнің (қызметтердің) техникалық деңге-
йін және сапасын, өндіріс қарқындылығын, 
еңбек өнімділігін, экономикалық тиімділігін 
арттыру, өндірістік резервтерді тиімді па й-
далану және ресурстардың барлық түрлерін 
үнемді жұмсау мақсатында жаңа техниканы 
және жаңа технологияны, басқару мен ең-
бекті ұйымдастырудың прогрессивтік ны-
сандарын, материалдық, қаржылық және 
еңбек шығындарының ғылыми негізделген 
нормативтерін кеңінен пайдалану, нарықтық 
конъюнктураны және озық тәжірибені (отан-
дық және шетелдік) зерделеу негізінде өн-
дірістік-шаруашылық қызметті ұйымдас-
тырады. Кәсіпорынды білікті кадрлармен 
қамтамасыз ету, олардың кәсіби білімдері 
мен тәжірибесін тиімді пайдалану мен да-
мыту, адам өмірі мен денсаулығы үшін қа-
уіпсіз және қолайлы еңбек жағдайларын 
жасау, қоршаған ортаны қорғау жөніндегі 
заңнаманың талаптарын сақтау, ұжымда қо-
лайлы психологиялық жағдай қалыптастыру 
бойынша шаралар қабылдайды. Басқарудың 
экономикалық және әкімшілік әдістерінің 
үйлесуін, өндірістік және өзге мәселелерді 
талқылау мен шешуді, өндірістің тиімділігін 
арттыруды материалдық және моральдық 
көтермелеуді қамтамасыз етеді. Әлеуметтік 
әріптестік қағидаттары негізінде ұжымдық 
шарттарды әзірлеу, жасау және орындау, 
еңбек және өндірістік тәртіптің сақталуын 
қамтамасыз етеді, кәсіпорын жұмысшылары 
мен қызметкерлерінің еңбек ынталылығын, 
бастамасын және белсенділігін дамытуға 
ықпал етеді. Кәсіпорынның қаржылық-эко-
номикалық және өндірістік-шаруашылық 
қызметіне қатысты мәселелерді оған заңна-
ма бойынша берілген құқықтар шегінде 
шешеді, басқа лауазымды тұлғаларға – ди-
ректорлардың орынбасарларына, кәсіпо-
рынның өндірістік бірліктері мен филиал-
дарының, сондай-ақ функционалдық және 
өндірістік бөлімшелерінің басшыларына 
қызметтің жекелеген бағыттарын жүргізу-
ді тапсырады. Кәсіпорынның шаруашылық 
қызметінде және оның шаруашылық-эко-

номикалық байланыстарды жүзеге асы-
руында заңдылықтың сақталуын, нарық 
жағдайында қаржылық басқару мен жұмыс 
істеуге арналған құқықтық құралдардың 
пайдаланылуын қамтамасыз етеді, шарттық 
және қаржылық тәртіптерді нығайту, әлеу-
меттік-еңбек қатынастарын реттеу, бизнесті 
(кәсіпкерлік қызметке) қолдау көрсету мен 
ауқымын кеңейту мақсатында кәсіпорынның 
инвестициялық тартымдылығын қамтама-
сыз етеді. Сотта, төрелік сотта мемлекеттік 
билік және басқару органдарында кәсіп-
орынның мүліктік және басқа да мүддесін 
қорғайды және оның атынан өкілдік етеді.

Үміткерлерге қойылатын негізгі та-
лаптар: 

Техникалық ғылымдар және техноло-
гиялар мамандығы бойынша жоғары білім 
және тиісті ұйым бейінінде басшы лауазы-
мында жұмыс стажы кемінде 5 жыл болуы 
тиіс. 

«Іскер әкімшілік магистрі» ғылыми 
дәрежесі немесе басқару (менеджмент) са-
ласында қосымша білімінің болғаны дұрыс.

Конкурс «Мемлекеттік кәсіпорынның 
басшысын тағайындау және аттестаттау, 
сондай-ақ оның кандидатурасын келісу 
қағидаларын бекіту туралы» Қазақстан Рес-
публикасы Ұлттық экономика министрінің 
2015 жылғы 2 ақпандағы № 70 бұйрығына 
сәйкес өткізіледі.

Конкурсқа қатысуға үміткер тұлға 
конкурс өткізу туралы хабарландыруда 
көрсетілген мерзімде мынадай құжаттар-
ды ұсынады:

1) конкурсқа қатысу туралы өтініш;
2) мемлекеттік және орыс тілдерінде 

түйіндеме;
3) еркін нысанда жазылған өмірбаян;
4) білімі туралы құжаттардың көшірме-

лері;
5) еңбек кітапшасының (ол болған кезде) 

немесе еңбек шартының көшірмесі не соңғы 
жұмыс орнынан жұмысқа қабылданғаны 
және еңбек шартының тоқтатылғаны туралы 
бұйрықтардың көшірмелері;

6) «Денсаулық сақтау ұйымдарының 
бастапқы медициналық құжаттама нысан-
дарын бекіту туралы» Қазақстан Республи-
касы Денсаулық сақтау министрі міндетін 
атқарушысының 2010 жылғы 23 қараша-
дағы №907 бұйрығымен (Нормативтік 
құқықтық актілерді мемлекеттік тіркеу 

тізілімінде №6697 болып тіркелді) бекітіл-
ген нысан бойынша денсаулық жағдайы ту-
ралы анықтама.

Конкурсқа қатысушы өзінің біліміне, 
жұмыс өтіліне, кәсіби даярлық деңгейіне қа-
тысты қосымша ақпаратты (біліктілігін арт-
тыру, ғылыми дәрежелер мен атақтар беру, 
ғылыми жарияланымдар туралы құжаттар-
дың көшірмелері, сондай-ақ бұрынғы жұ-
мыс орнының басшылығынан ұсынымдар 
және т.с.) бере алады.

Құжаттар конкурс өткiзу туралы хабар-
ландыру соңғы жарияланған күнінен бастап 
он бес күнтізбелік күні ішінде «Қызыл-
орда облысының энергетика және тұрғын 
үй-коммуналдық шаруашылық басқарма-
сы» мемлекеттік мекемесінде, Қызылорда 
қаласы, Бейбарыс сұлтан көшесі, құрылыс 
1, «Облыстық мекемелер үйі» ғимараты-
ның 4 қабаты №404 бөлме мекенжайда қа-
былданады. Анықтама үшін телефондары: 
8 (7242) 40-11-91 (іш.57-57), факс 60-53-94, 
a.abilova@korda.gov.kz.

Конкурс өткізу орны: Қызылорда қа-
ласы, Бейбарыс сұлтан көшесі, құрылыс 1, 
«Облыстық мекемелер үйі» ғимаратының 4 
қабаты №407 бөлме.

Барлық құжаттар болған жағдайда, 
сондай-ақ тұлға барлық талаптарға сәйкес 
келген кезде Комиссия құжаттар қабылдау 
аяқталған күннен бастап бес жұмыс күні 
ішінде құжаттар тапсырған тұлғаны кон-
курсқа қатысуға жіберу туралы шешім қа-
былдайды. Конкурсқа қатысуға жіберілген 
тұлғалардың тізімі Комиссия хаттамасымен 
бекітіледі.

Конкурсқа қатысуға жіберілген тұлға-
лардың тізімі бекітілгеннен кейін Комиссия 
конкурсқа қатысушылар ұсынған құжат-
тарды зерделейді және күнтізбелік он күн 
ішінде конкурсқа қатысушылармен әңгіме-
лесу өткізеді.

Азаматтар конкурсқа қатысу шығын-
дарын (әңгімелесу өтетiн жерге келу және 
қайту, тұратын жер жалдау, байланыс қыз-
метiнiң барлық түрлерiн пайдалану) өз-
дерiнiң жеке қаражаттары есебiнен жүргi-
зедi.

«Қызылорда облысының энергетика 
және тұрғын үй-коммуналдық 

шаруашылық басқармасы» мемлекеттік 
мекемесінің конкурстық комиссиясы

ХАБАРЛАНДЫРУ
«ПетроҚазақстан Құмкөл Ресор-

сиз» АҚ 2007 жылғы 9 қаңтардағы 
№212-ІІІ Қазақстан Республикасы-
ның Экология кодексінің 57-бабы-
ның талаптарына сәйкес (20-19-02) 
«Майбұлақ кенішінде 45 ұңғыманы 
электрмен жабдықтау» жұмыс жо-
басы жөніндегі құжаттаманың мем-
лекеттік экологиялық сараптамаға 
жолданғандығы жайлы хабарлайды. 

Барлық мүдделі азаматтар мен 
қоғамдық бірлестіктерге мемлекет-
тік сараптамадан өткізу кезеңінде 
өздерінің ой-пікірлерін білдіру мүм-
кіндігі беріледі.

Анықтама алу телефоны: 
8(7242) 29-91-92.

***
«ПетроҚазақстан Құмкөл Ресор-

сиз» АҚ 2007 жылғы 9 қаңтардағы 
№212-ІІІ Қазақстан Республика-
сының Экология кодексінің 57-ба-
бының талаптарына сәйкес (20-50) 
«Құмкөл Оңтүстік  кенішінде ӨҚ-4-
тен  ӨҚ-5-ке дейін, ӨҚ-6-дан  ТҚ-
1-ге дейін, ӨҚ-5-тен ТҚ-1-ге дейін, 
ӨҚ-12-ден ТҚ-3-ке дейін, ӨҚ-7-ден 
ТҚ-3-ке дейін, ӨҚ-7-ден ТҚ-2-ге 
дейін, ӨҚ-10-нан ТҚ-3-ке дейін, 
ӨҚ-11-ден  ТҚ-3-ке дейін, ӨҚ-26-
дан ТҚ-24-ке дейін құбырларды 
ауыстыру» жұмыс жобасы жөнінде-
гі құжаттаманың мемлекеттік эколо-
гиялық сараптамаға жолданғандығы 
жайлы хабарлайды. 

Барлық мүдделі азаматтар мен 
қоғамдық бірлестіктерге мемлекет-
тік сараптамадан өткізу кезеңінде 
өздерінің ой-пікірлерін білдіру мүм-
кіндігі беріледі.

Анықтама алу телефоны: 
8(7242) 29-91-92.

***
«ПетроҚазақстан Құмкөл Ресор-

сиз» АҚ 2007 жылғы 9 қаңтардағы 
№212-ІІІ Қазақстан Республика-
сының Экология кодексінің 57-ба-
бының талаптарына сәйкес (20-40) 
«Құмкөл Оңтүстік  кенішінде №280 
ұңғымадан шығатын құбырларды 
ауыстыру» жұмыс жобасы жөнінде-
гі құжаттаманың мемлекеттік эколо-
гиялық сараптамаға жолданғандығы 
жайлы хабарлайды. 

Барлық мүдделі азаматтар мен 
қоғамдық бірлестіктерге мемлекет-
тік сараптамадан өткізу кезеңінде 
өздерінің ой-пікірлерін білдіру мүм-
кіндігі беріледі.

Анықтама алу телефоны: 
8(7242) 29-91-92.

***
«ПетроҚазақстан Құмкөл Ресор-

сиз» АҚ 2007 жылғы 9 қаңтардағы 
№212-ІІІ Қазақстан Республикасы-
ның Экология кодексінің 57-бабы-
ның талаптарына сәйкес (20-38-03) 
«Бұқарсай кенішінде 23 ұңғымаға 
дейін кірме автожол салу» жұмыс 
жобасы жөніндегі құжаттаманың 
мемлекеттік экологиялық сарапта-
маға жолданғандығы жайлы хабар-
лайды. 

Барлық мүдделі азаматтар мен 
қоғамдық бірлестіктерге мемлекет-
тік сараптамадан өткізу кезеңінде 
өздерінің ой-пікірлерін білдіру мүм-
кіндігі беріледі.

Анықтама алу телефоны: 
8(7242) 29-91-92.

ХАБАРЛАМАЛАР

Мұралық істің ашылғанын хабарлайды

Қызылорда қаласының жеке нотариусы Абдреев Сунгат Илесбаевич (лицензия 
№13019285, 12.12.2013 ж.) 2020 жылдың 4 шілдесінде қайтыс болған азамат Ханза-
даұлы Ғалымның атынан мұралық істің ашылғанын хабарлайды. Мұрагерлер болса, 
мына мекен-жайға хабарласуын сұраймыз: Қызылорда қаласы, Бектұрғанов 
көшесі 70, тел.: 8-777-548-52-78.

Шоқай Мұстафа – юрист, публи-
цист, қоғамдық және мемлекеттік 
қайраткер. Қазақ биінің баласы. 1914 
жылы Петербург университетінің заң 
факультетін бітірген. Ташкентте ад-
вокат болып істеген. 1917 жылы Түр-
кiстан мұсылмандары басшыларының 
бiрi, Уақытша үкiметтiң Түркiстандық 
комитетiнiң мүшесі, Құрылтай жина-
лысының мүшесi. 1917 жылдың  27 
қарашасында орнап, 1918 жылдың 31 
қаңтарында қарулы күшпен талқан-
далған Түркiстан автономиясы (“Қоқан 
автономиясы”) үкiметiн басқарған. Ад-
мирал А.В.Колчак Комучты (Құрылтай 
жиналысының комитеті – аудармашы) 
жойғаннан кейiн Грузия Республикасы-
на барып, онда Түркiстан құрылтай жи-
налысын шақыру жөнiндегi комитеттiң 
өкілі болды. Әрбiр халықтың өзін-өзі 
ұлт және егемен мемлекет ретiнде та-
нылу құқығын қорғау, бұрынғы Ре-
сей аумағындағы жаңа мемлекеттiк 
құрылымдарды мейлі  реакциялық не 
большевиктiк режимдер болсын, соған 
қарсы күрес негiзiнде экономикалық, 
саяси және дипломатиялық бiрiктiру 
үшiн күреседi.

Большевиктер Грузия Республика-
сын талқандағаннан кейiн М.Шоқай 
1921 жылы Түркия арқылы Францияға 
мұғажырлыққа өтедi. Ол “Йени Тур-
кестан” (“Жаңа Түркістан”  Стамбұл, 
1927-1931) журналының негiзiн қа-
лаушы, “Яш Туркестан” (“Жас Түр-
кістан”, Берлин, 1929-1939) журна-
лының редакторы. Түркiстан ұлттық 
бiрлестiгi (ТҰБ) Орталық комитетiнiң 
мүшесi, 1929 жылдан бастап оның 
жетекшiсi, Кавказ, Украина және Түр-
кiстан халықтарын ұлттық қорғау ор-
ганы – “Прометей” (Париж, 1926-1938) 
журналы редакциялық алқасының мү-
шесi. 1928 жылы Польша президенті 
Ю.Пилсудский мұғажырлардың бар-
лық тобын бiрiктiру және КСРО-ға 
қарсы пайдалану туралы алға қойған 
мiндеттерге байланысты Польшаның 
Бас штабы мен Сыртқы iстер мини-
стрлiгiнiң Шығыс бөлiмi Варшавада 
құрылған “Прометей” (Ресей езгiсiн-
дегi халықтар лигасы) халықаралық 
ұйымының мүшесi. Бұл ұйымға Әзер-
байжан, Дон, Карелия, Грузия, Волга 
бойы, Қырым, Кубань, Солтүстiк Кав-
каз, Түркiстан, Украина және басқалар-
дың өкiлдерi кiрген еді.

Немiс әскерлерi Парижге басып 
кiрген кезде Шоқай “ағылшын барла-
ушыларымен байланыстары бар” деген 
айыппен тұтқынға алынып, бiр жылдай 
Компьен лагерiнде ұсталады. Герма-
ния КСРО-ға шабуыл жасағаннан кейiн 
бiрнеше күннен соң босатылып, Орта 
Азия мен Қазақстаннан шыққан әскери 
тұтқындар арасында советтерге қарсы 
үгiт жүргiзу мақсатында Германияға 
жiберiледi. Алайда, көп ұзамай белгiсiз 
жағдайда кенеттен қайтыс болады.

ХIХ ғасырдың соңы мен ХХ ға-
сырдың бас кезiнде Мұстафа Шоқай 
әуелгі кезде Ресей мұсылмандарының 

мәдени-реформаторлық қозғалысы – 
жадитшілдіктің ықпалында болады. 
Петербор университетiнде оқу кезінде 
ол орыс зиялы қауымының революция-
лық-демократиялық және либералдық 
ортаның әсерімен өзiн материалистер, 
вольтершiлдер санатына жатқызады, 
халықтың сенiм-нанымына аса құр-
метпен қарай отырып, шариғаттан 
ұлт азаттығына жеткізер амалды таба 
алмай, саяси еркiндiк пен әлеуметтiк 
әдiлдiктi бiрiншi кезекке қояды. 

Ресей мен Түркiстан тарихына 
баға бергенде Мұстафа Шоқай орыс 
үкiметiнің, бiр жағынан, патша тағы-
ның тiрегi болып табылатын поме-
щиктердiң ғасырлар бойғы құқығын 
қорғайтынына, екiншi жағынан, 
өкiметке революциялық көңiл-күй-
ге шаруалар бұқарасымен күресудің 
бірте-бірте қиындап бара жатқанына 
сүйенді. Егер Ресейде жер мәселесi 
әлеуметтiк, таптық-саяси болса, ол 
Түркiстанда, Шоқайдың ойынша, көбi-
не саяси және оның үстiне ұлттық-са-
яси мәселе болды. Егер революция 
Ресейде орыс шаруаларының жер 
жөнiндегi мүдделерiмен сәйкес кел-
се, ал Түркiстандағы революция орыс 
келiмсек шаруаларының мүддесiне 
қарсы болды,  орыс келiмсектерiне жер 
берудi едәуiр қысқартуды немесе оны 
түгелдей түркiстандықтарға қайтару 
мәселесін ашық қойды. 

Түркiстан халықтарының тарихын-
дағы билiк пен қоғамның өзара қаты-
насының сипатын бағалап, Шоқай: 
“Біздегі хандардың жауыздығы қа-
тал болғанымен басқаруы қарадүрсін 
еді. Бірақ халық құл болған жоқ. Оны 
ешқашан сатқан жоқ не итке айыр-
бастамады» деп жазды. Ресейдiң Түр-
кiстандағы рөліне принципті баға 
беріп, Шоқай Ресейдiң Шығыстағы 
мәдениетгерлiк рөлінің мәнін жоққа 
шығарды, сонымен бiрге “Түркiстан-
дағы бұрынғы отаршыл орыс тәртібі 
соншалықты ауыр болғанымен, ол  Бұ-
харада салтанат құрған жалаң деспо-
тизммен салыстырғанда, еуропалық 
мәдени тәртіптен жоғары көрiндi” 
деп көрсеттi. Салыстырмалы-тарихи 
талдау Шоқай әдiстемелiгiнiң маңыз-
ды сипаты болатын. Оның ойынша, 
Түркiстандағы нағыз революция 1916 
жылы өкiмет аяусыз басқан жаппай 
көтеріліс болды. Ал “Бiз тiлеген орыс 
революциясы бiздi қапыда қалдырды”, 
– деп жазды Шоқай 1933 жылы.

Большевиктердiң Түркiстандағы 
жеңiсiн ол, бiрiншiден, объективтiк се-
бептермен ұлан-байтақ қуатты Ресей 
және оған мүлдем қаруланбаған, жар-
тығасырлық империалистiк және отар-
лық саясаттан әлсiреген Түркiстанның 
қарсы тұруымен, түркiстандықтар 
күреске Ресей тарихы барысымен ма-
талған кезеңде түсуiмен, екiншiден, 
субъективтiк, өзінің ұлт ісі үшін күре-
стiң қажет екенiн сезiнiп отырса да, 
түркiстандықтардың iштей күш бiрiк-
тiре алмағанымен түсiндiрдi. “Егер 

түркiстандықтар революцияны қабыл-
дауға, оны практикада жүзеге асыруға 
жақсы әзiрленгенде, олар бұрынғы 
Ресейдiң басқа бөлiктерiне қарағанда 
өздерiнiң көптеген ұлттық талап-тiлек-
терiн жеңiл жүзеге асырған болар едi. 
Бiрақ, зор бақытсыздығымызға қарай, 
бiз техникалық жағынан дайын болма-
дық” деп жазды. 

Шоқайдың жалпы мұсылман бұқа-
расы мен олардың басшыларының 
психологиясын сынауы Түркiстанның 
қоғамдық-саяси дамуындағы негiзгi 
екi бағыттың күресімен байланысты 
болды. “Өздерiн, әлбетте, халықтың 
дұшпаны деп есептемейтiн әлеумет-
тiк-консервативтiк элементтер оның 
бақытын барлық жағдайда, өмiрдiң 
барлық көріністерінде шариғат қағи-
даларына толық және сөзсіз бағынуда” 
деп санады. Осы үшiн молдалар қауы-
мы Түркiстанда кез келген жүйе ні қа-
былдауға дайын едi. Ал мұсылман зи-
ялыларының аз ғана тобы, оның iшiнде 
Шоқай да басқа ұстанымда болды.  
“Ресей демократиялық республикасы-
ның құрамындағы оңды ұлттық баста-
уларымыздың дамуына әлдеқайда мол 
мүмкiндiктер жасайтын автономия ша-
риғат негiзiндегi кең бостандықтарға 
қарағанда әлдеқайда жақсы” деді. 
Алайда, Шоқай 1932 жылы еске алған 
мұндай балама қоғамдық ой-санада 
жеткілікті тарай қоймаған едi.

1917 жылғы революция жағда-
йындағы орыс емес, оның iшiнде түрiк 
және мұсылман халықтарының бiрлiгi 
проблемасы Шоқайдың тарихи тәжiри-
бенi талдаудағы өзекті мәселелердiң 
бiрi болды. Оның пiкiрiнше, “Ресей-
дiң қол астындағы халықтардың күрес 
майданында ұлтаралық бiрлiгі болма-
ды. Әрбiр шет аймақ бөлек әрекет етіп, 
өзiмен-өзi болды. Өзара қолдау болма-
ды”.

1932 жылы Парижде прометейшiл 
қайраткерлердiң алдында сөйлеген 
сөзiнде Шоқай: “Егер бiз сол кезде 
ақылға келгенiмiзде, егер орыс демо-
кратиясының шынайылығына сену-
дiң орнына, бiздiң санамызда ұлттық 
аймақтарда революцияны меңгеруге 
және оны iске асыруға батыл ұмтылыс 
болғанда, егер бiз, бүгiнгi прометей-
шiл майданның өкiлдерi, сол тарихи 
айларда бiрiгіп және Украинаның үл-
гiсiн ұстанғанымызда, бiздiң халқымыз 

қазiргi кеңестiк ұлттық, материалдық 
және ұлттық-мәдени тұрғыдағы езгi 
барлық күшті сығып алғаннан гөрi әл-
деқайда басқа, тәуiр тағдырға ие болар 
едiк” деп көрсеттi. Түркiстан халықта-
рының бiрлiгi туралы түсінік Шоқай-
дың шетелдік шығармашылығында ба-
сты тақырыптардың бiрi болды.

Шоқайдың тарихи-публицистика-
лық еңбектерi қырғи-қабақ соғыс жо-
лына түсе бастаған Батыс тарихнамасы 
үшін аса маңызды саналса, КСРО-да 
олар идеологиялық сынға ұшырап, 
ал Шоқай “опасыз”, “сатқын”, “нағыз 
пантюркист” және “панисламист” 
ретiнде сипатталды. Шоқай Еуропа-
да мұсылман мұғажыр ларының сөзсiз 
көшбасшысы болды, өзiнiң жарияла-
нымдарында “КСРО-дағы ұлттық са-
ясатты аяусыз сынға алды. Шоқай өз 
өмiрiнiң соңына дейiн тәуелсiз ұлттық 
мемлекет құру идеясын жақтады және 
оның барлық әрекеттерін осы идея 
тұрғысынан, яғни өзiнiң абырой-бе-
делiне нұқсан келтірмейтiн кез келген 
қолайлы мүмкiндiктердi пайдаланды 
деп қабылдау керек. Шоқай егемендi 
дамудың ұлттық идеясын ұстана оты-
рып, барлық түркi халықтарын боль-
шевиктiк отар шылдыққа жан-жақты 
қарсылығын ұйымдастырушылардың 
арасында болды.

Еуропада Шоқай халықаралық сая-
сат пен кеңестiк Орта Азия мен Қа-
зақстандағы iшкi жағдайдың өзектi 
мәселелерi жөнiнде баяндамалар жасап 
және мақалалар жариялап, кiтаптар 
шығарды, бiрқатар журналдар мен га-
зеттердi шығаруға атсалысты. “Дни” 
және “Последние новости”, “Борьба”, 
“Вольный горец” және басқа мұғажы-
рлық баспаларда басылды. Ол орыс 
мұғажырларының газеттерiмен ынты-
мақтастықта болуды маңызды деп са-
нады. 1927 жылы ТҰБ (Түркiстан ұлт-
тық бiрлігi) Орталық комитеті (төраға 
башқұрт эмигранты А.З.Валидов) мұн-
дай ынтымақтастықты тоқтату тура-
лы қаулы қабылдады, бұл шешіммен 
келiспеген Шоқай Түркiстан ұлттық 
бiрлiгi құрамынан шығады. Бiрақ 1929 
жылы Орталық комитет құрамына 
қайта қабылданып және оны басқара-
ды. Әрiптестерiнiң айтуынша, Шоқай 
сөздерi терең ғылыми талдауларымен 
және философиялық пайымдаула-
рымен, өзгеше ой-түйiндерiмен, кейде 

таңғаларлық қорытындыларымен еу-
ропалық қоғамдастықтың және орыс 
мұғажырларының арасында оны үлкен 
беделге ие етті. Орыс мұғажырлары-
ның әдеби салондарындағы барлық 
файфоклоктарда тәуелсіз Түркістан-
ның өкіліндей өжет сөйлеген Мұста-
фа Шоқай, мысалы, 1954 жылы Нью 
Йоркте өзінің мемуары шыққан бел-
гілі ақын және прозаик А.П.Шполянс-
кийдің есінде осылай қалыпты.

1923 жылдың 19 наурызында 
Шоқай Парижден Б.Николаевский-
ге Түркiстандағы революция жылда-
ры туралы естелiктер жазу жөнiндегi 
оның ұсынысымен келісетінін бiлдiрiп 
жауап жазған. Ал 1923 жылғы 20 мау-
сымдағы хатында Шоқай былай деп 
жазады: “Жадыма бірінен соң бірі 
жаңа деректер оралуда... “Революция 
шежiресiнiң” I томын мұқият оқып 
шықтым және Құдай соларға қиған са-
бырлылық деңгейінде болуды маған да 
берер”.

Шоқайдың Париждiң “Orentet 
Occident” журналындағы Түркiстан-
ның толық тәуелсiздiкке жету жолын-
дағы мiндетi туралы мақаласы еуропа-
лық баспасөзде ашық айтылған бiрiншi 
жарияланым болды. 1925 жылдың 29 
мамырында И.Сталин РК(б)П Қырғыз 
өлкелiк комитетiнiң Бюро мүшелерi-
не ақ гвардияшыл баспасөзге мәлім 
Шоқайдың қазақ басылымдарынан 
алынған мәлiметтердi пайдаланғаны 
туралы хат жазды. “Бiз өкiметтi, – деп 
атап көрсетті Сталин, – жастардың 
саяси және идеология лық тәрбиесін 
партияда жоқ бур жуазиялық интелли-
генттерге табыс тау үшiн алғанымыз 
жоқ. Бұл майдан толығымен және еш 
қалдықсыз коммунистерде қалуы қа-
жет. Олай болмаған жағдайда Шоқай-
шылардың жеңiсі Қырғызстанда (Қа-
зақстанда – С.И.) болуы әбден мүмкiн. 
Ал бұл Қырғызстандағы коммуниз-
мнiң идеологиялық және саяси күйре-
уiмен теңбе-тең”.

Шоқайдың кеңестiк ұлттық сая-
сатты талдаудағы әдiстемесi кеңес 
басшыларын қатты қауiптендiрдi. 
1928 жылы Парижде француз тiлiнде 
жарық көрген Кеңес өкiметiнiң Орта 
Азиядағы iс-әрекеттерi туралы кiтабы 
Советтердің Орта Азиядағы саясатын 
отаршылдық деп айыптаған Еуропада 
басылған тұңғыш еңбектердiң бiрi са-
налды. Француз Социалистiк партия-
сының органы “LePopulaire” газетiнде 
осы партияның көшбасшыларының 
бiрi Ж.Лонге (К.Маркстiң немересi) 
аталған кiтапқа “Түркiстандағы орыс 
империализмi” деген тақырыпта ре-
цензия жазған. Француз социалистерi 
жетекшiлерінiң бiрi П.Ренодель 1928 
жылы осы кiтапқа кiрiспе ретінде бы-
лай деп жазды: “Шоқай мырзаның бұл 
кiтабы бізге көптеген түпнұсқалық 
және бұлтартпайтын мәліметтер мен 
құжаттар  хабарлап, қызмет етті. 1917 
жылғы наурыздағы революция ұлы 
үмiттердi оятса, ал большевиктердiң 
Қазан төңкерiсi сол үмiттің күлiн көк-
ке ұшырғанына тағы да сендірді”. 1935 
жылы Парижде орыс тілінде шыққан 
бұл кітапқа рецензиясында социалист 
революционерлер жетекшілерінің бірі 
М.Вишняк Шоқайды «өз өлкесінің үл-
кен патриоты және оның үлкен білгірі» 
деп сипаттады, Вишняктің сөзінше, 
“ұлттық бостандыққа жеткізді деген 
большевиктік биліктің кең тараған 

аңызын жоққа шығарған” бұл кітаптың 
саяси құндылығы дау сыз. Бұл, Шоқай-
дың өзінің жеке мойындауы бойынша, 
большевиктік миф пен алдауға таң-
данып және сенген жағдайда маңыз-
ды. Мұндай антимәскеулік көңіл-күй 
КСРО-ның басқа да шет аймақтарына 
жат емес еді дей отырып, Вишняк “сы-
рттан шабуыл болған жағдайда ешқан-
дай индустрияландырумен,  парашю-
тистермен және күшті авиациямен 
Ресейдің шекарасын шектей алмайсың. 
Сондықтан бірінші кезекте халықтың, 
соның ішінде шет аймақтардағылар-
дың психологиясында өзгерістер қа-
жет”. Бұл мағынада Шоқайдың кітабы 
“тек үйрету ғана емес, ол ескерту де” 
деп қорытындылады Вишняк.

КСРО-ның ұлттық проблемала-
рына Германия, Англия, Франция, 
Польша секiлдi мемлекеттерінiң қы-
зығушылығының күрт өсуiне бай-
ланысты Шоқай КСРО-ны ұлттық 
құрылымдарға бөлуге әсер ету мүм-
кiндiгі туралы көзқарастарға ие түрлi 
өкіметтік құрылымдардан, сондай-ақ 
Еуропа ұйымдары мен инс+титутта-
рынан, оның ішінде “Prance-Oriеnt” 
комитетi, Халықаралық iстер жөнiнде-
гi корольдiк институты мен басқалар-
дан қолдау көрді.    

Шоқайдың дүниежүзiлiк қоғамдас-
тық назарын кеңестiк Орта Азиядағы 
жағдайға аудару бағытындағы әрекетi-
не орыс мұғажырлары жетекшілері та-
рапынан біртекті әсер болған жоқ. Ал 
оның пайымдаулары мен тұжырымда-
рын өзiмен жақсы таныс мұғажыр қай-
раткерлер де әрдайым оң қабылдай 
бермейтiн. 1930 жылдың 8 сәуiрiнде 
Ф.Данға жазған хатында Николаевский  
жақында болған әңгімеде “Прометей-
де” қызмет еткені туралы Шоқайға 
барынша жеткілікті айтқанын, оның 
ағылшын консервативтiк баспасөзiн-
дегi мақалалары және басқа да оның 
көңілге үлкен күдік туғызатын iс-әре-
кетi туралы айтқанын еске түсіреді. 
Ал Дан оған жауап ретiнде Шоқайдың 
ниетi адал адам емес (“шығыстықтарға 
тән қу”) сияқты көрiнетінiн жайып 
салғанын, мұны Николаевский өзіне 
Шоқай туралы пiкiрiммен толықтай 
келiскені деп қабылдағанын жазған.

Шоқай – кеңестік ғылымның не-
гiзiн салушылардың бiрi. Оның Түр-
кiстандағы түрiк халықтарының өзара 
ынтымағы жөнiндегi идеялары пост-
кеңестік Орта Азия мемлекеттерiнiң 
қоғамдық ой-пiкiрлерінде дамыды. 
Түркiстандағы революцияның нақты 
тарихи тәжiрибесiн және большевик-
термен күресте реформатор жас түр-
кiстандықтың жеңiлiсiнiң себептерiн 
философиялық тұрғыдан пайымдауға 
ұмтылды. Сөйтiп Кеңес өкiметiнiң 
ортаазиялық аймақта осал екенін 
дәлелдедi.  Өзінің алдына  революция, 
Азамат соғысы және одан кейінгі ке-
зеңдердегі Түркістан тарихын терең 
де тұрақты қоғамдық сана құрылымы 
негізінде теориялық деңгейге көтеру 
міндетін қойып, Түркістан халқының 
әлеуметтік дамуының болашағын  ай-
қындады.

Елбасы Н.Назарбаев 2002 жылы 
6 қыркүйекте болашақ үшін түрік ха-
лықтарының бірлігін нығайту  бағы-
тындағы Шоқайдың эмиграциялық 
қызметін жоғары бағалады.

Әбдіжәлел БӘКІР,
саяси ғылымдар докторы, 

профессор

АЗАТТЫҚ АҢСАҒАН АРЫС
2009 жылы Мәскеудегі “Ресей саяси энциклопедия баспасы” 

“Орыс шетелдігінің қоғамдық ойы” (Общественная мысль Русского 
зарубежья) атты энциклопедия басып шығарған болатын. Бұл ғылыми 
анықтамалық басылымда “Мұстафа Шоқай” атты көлемді мақала 
бар. Авторы – Мұстафа Шоқай туралы бірнеше еңбектің иесі, тарих 
ғылымдарының докторы Салават Искаков. Энциклопедия мақаласында  
әлемге танылған  қайсар тұлғаның  өмірі мен қоғамдық саяси 
қызметінің жаңа қырлары ашылған.  Мақаланың  қазақша нұсқасын 
бірер өзгерістермен саяси ғылымдар докторы, профессор Ә.Бәкірдің  
аудармасында беріп отырмыз.  

КӘСІП АПЫРАЙ-Ә!

Газет аптасына 3 рет (сейсенбі, бейсенбі, сенбі күндері) шығады.

Газет Қазақстан Республикасының 
Мәдениет және ақпарат министрлігі
Ақпарат және мұрағат комитетінде тіркелген. 
Тіркеу куәлігі №12993-Г, 27.08.2012 ж.

Газет редакцияның компьютер орталығында теріліп, беттеліп,
«ASU» баспа үйі» ЖШС сенімгерлік басқаруындағы 
«Сыр медиа» ЖШС баспаханасында басылды. 
Тел.: 8/7242/ 40-06-68. 
Газеттің таралымы бойынша 
8/7242/ 70-14-08 телефон нөміріне хабарласуға болады.

Жақында жалағаштық 
Ғалияш Керейтбай түйе ша-
руашылығын қолға алды. Ол 
нәтижелі жұмыспен қамту, 
жаппай кәсіпкерлікті дамы-
тудың  «Еңбек» бағдарлама-
сы аясында 4 млн теңге қа-
ражат иемденді.  Тиімділігі 
сол жеңілдетілген несиені 
6 процентпен қайтарады. 
Бұл қаржыға 8 бас түйе са-
тып алып, шаруасын дөңге-
лентіп отыр. 

– Менің салам мүлде 
бөлек. Жоғары оқу орнын 
мұнай-газ мамандығы бо-
йынша бітірдім. Кәсіпкер 

атануыма түрткі болған 
– мемлекет тарапынан жа-
салып жатқан қолдау. Мал 
шаруашылығы біздің – 
атакәсіп. Сондықтан бала 
күнімізден төрт түліктің 
жайын біліп өстік. Сол се-
бепті түйе өсіруді қолға ал-
дым. Пайдасы шаш етектен. 
Кәсіп бастағаныма аз уақыт 
болса да біршама ілгерілеу 
бар. 3 мезгіл түйе сауамын. 
Өнімін алушылар көп. Ке-
зекпен алатындар да жетер-
лік. Қай істе де батылдық 
керек. Басында қиыншылық 
болатыны заңдылық. Бірақ 

төзе білсең, жемісін көресің, 
– дейді ол.  

Жас кәсіпкер алдымен 
қоражайын жөндеді. Енді 
мал азығын дайындауға 
кірісті. Төлдердің күтімі 
ерекше болғандықтан, 

уақытылы жем-шөбін бе-
реді. Шаруаның жайын біз-
ге баяндап жүріп, қорасын 
тазалады.  Қыстың қамына 
орай жұмысын пысықтап 
жүр. Ғалияштың ісін құп-
таған отбасы да оған қолға-

быс етіп келеді. «Кәсіп түбі 
– нәсіп» деп бекер айтыл-
маған. Кейіпкеріміз түйе 
сүтінің литрін 1000 теңге-
ден сатады. Сауғаны сол 
мезетте өтіп кетеді. Бұл су-
сынның пайдасы жайында 
тәптіштеп жатудың қажеті 
жоқ. Індет тараған уақыт-
та шұбат тұтынатындар-
дың тіпті қарасы көбейген. 
Мұны жас кәсіпкердің сөзі-
нен де аңғаруға болады. 

–  Қазір қора-жай есік 
алдында орналасқан. Ке-
лешекте жайылымдық 
жер алып, шаруашылықты 
кеңейтуді көздеп отыр-
мын. Ауыл адамдарын да 
жұмыспен қамту ойда бар. 
Мал басын арттырып, шұ-
бат өндірісін бастасам деген 
ниет те жоқ емес, – дейді ол.

Тірлігі тындырымды 
қыз дың шаруасына сүй-
сінетіндер жетерлік. Ға-

лияш үш ай бұрын аудан 
орталығынан шаштараз 
да ашты. Қайтарымсыз 
грант жеңіп алды. 505 
мың теңгеге сән үйіне қа-
жетті құрал-жабдықтарын 
түген деп,  бірнеше адамды 
тұрақты жұмыспен қамты-
ды. 

– «Жұмыс жоқ» де-
ген жастарға таңғаламын. 
Төрт жыл оқыған диплом 
сандықта жатыр. Менің-
ше, бұл – тек сылтау. Әре-
кет етсең, берекет болады. 
Қазір жұмыс табудың жолы 
көп. Қалаға да қармана бе-
руге болмайды. Мемлекет 
ауыл жастарында назардан 
тыс қалдырып жатқан жоқ. 
Кәсіпкерлік бағытта білім 
алып, мал, егін, құс шаруа-
шылығымен айналысуға 
қолдау қарастырылған.  
Бас тысы, жолын іздеп, ең-
бектену керек, – дейді ол. 

Түліктің төресін баққан
Бүгінде кәсіпке бағыт алған жастар қатары артып 

келеді. Себебі, мемлекет  іс бастаймын деген жас 
кәсіпкерлердің қолын қағып отырған жоқ. Қайта қол-
дау білдіріп, жобасын дамытуға мүмкіндік сыйлауда.

 Сара АДАЙБАЕВА,
«Сыр бойы»Sb

ОҚЫРМАН ОЛЖАСЫ

Қос кітап

Белгілі қаламгер, Қазақстан 
Жазушылар одағының мүше-
сі, филололгия ғылымдарының 
докторы, профессор Тоқболат 
Еңсегенұлының «Тәңірлік дәуір 
әдебиеті – «Авестадан»  «Диуа-
ни хикметке» дейін» және «Жан 
айқай жыры» атты қос кітабы 
жарық көрді. 

«Тәңірлік дәуір әдебиеті – 
«Авестадан»  «Диуани хикмет-
ке» дейін» тақырыбы осы кезге 
дейін арнайы зерттелген жоқ. 
Қазақ халқының мәдениеті, 
әдебиеті, кәсібі, діні, өмір сүру 
ережесі, заңы, философиясының 
түп-төркіні дала пайғамбары 
жасаған 21 кітаптан құралған, 
поэзия тілінде жасалған тұңғыш 
жазба мұра – «Авеста» кітабы. 
Талас, Алтай, Енисей, Орхон, 
Тұрфан бойындағы дәу қой 
тас тарға, биік, жалпақ мрамор-
ларға және қағазға түсірілген 
көне түркі руна жазбаларына 
Тәңірлік дін тікелей өзек болған. 
Жаңа еңбектің әр бөлімі, әр тара-
уы арнайы терең зерттелген, бір-
неше талқылаудан өтіп, ғылыми 
басылымдарда жария ланып, 
жинақталған ғылыми түйіндеу-
лерден өткен. 

Ал, «Жан айқай жыры» атты 
туындысында поэмалар, өлең-
дер мен толғаныс-сұхбаттар 
енгі зілген. Кітап төрт бөлімнен 
тұрады. Жинақтың көтеріп шық-
қан жүгінің күрделі, ауқымды, 
өміршеңдігін бір ауыз түйін 
сөзге сыйғызу қиындау. Мұн-
дағы әр тарау да философиялық 
ой-толғау лар, мәңгі ел болудағы 
талаптар мен болжамдар, намыс, 
сана – өлең өзегі кеңінен тарқа-
тылған. 

Әдебиеттің түрлі жанрлары-
на қалам тартқан Тоқболат Еңсе-
генұлының 30-дан астам кітабы, 
10 көркем шығармасы, 16 моно-
графия, бір оқулық, 11 оқу-әдіс-
темелік құрал, оған қоса 260-тан 
астам ғылыми, 70-тен астам көр-
кем сын мақала, 40-тан астам 
әңгімесі жарияланған. Сонымен 
бірге эссе, өлеңдер топтамалары 
мен бірнеше әні жарық көрген.   

Қос кітап Алматы қаласын-
дағы «Тоғанай Т» баспаханасын-
да басылып шықты.

«Көкиненің көзі»

Жақында белгілі сатирик 
жазушы Нұрмахан Елтайдың 
«Көкиненің көзі» атты сатира-
лық жинағы оқырманға жол тарт-
ты. Жинақта бір ауыз сөзге терең 
мағына беріп, діттеген жеріне 
дөп тигізетін сөз мергендерінің 
астарлы дүниелері қамтылған. 
Жаңа туынды бес бөлімнен 
тұрады. «Жылан жылғы оқиға», 
«Діріл мен дүріл» атты бөлім-
дерде елге белгілі қоғам қай-
раткерлері мен жазушылардың  
«деген екені» біріктірілсе, басқа 
бөлімдер де өнер, айтыс адамда-
ры мен журналшылардың тап-

қыр ойлары топтастырылған. 
Ал, үшінші, төртінші, бесінші 
бөлімдердегі ауыл айтқышта-
рының әзіл оспақтары  езуіңізге 
еріксіз күлкі үйіреді. 

Нұрмахан Елтай – Жазушы-
лар және Журналистер одағы-
ның мүшесі. Бірнеше сатиралық  
және деректі кітаптың авторы. 
Жазушының бұған дейін «Жай-
ма базар», «Қатырамыз», «Сүй-
інші дайындаңыздар», «Ауыл-
дағы айтқыштар», «Япырай, 
бұл қандай қызық?!», «Беті бүлк 
етті», «Үшінші тайм», «Сыпы-
ра сыйлық», «Сөз семсері» атты 
жинақтары жарық көрген бола-
тын. Оның әзіл-сықақтары рес-
публикалық басылымдарда жиі 
жария ланып келеді. Сонымен 
қатар аудандық, облыстық газет-
те арнаулы сатира бетін ұйым-
дастырушы әрі шығарушы ре-
дактор болды.  Ол – «Ақпарат 
саласының үздігі». Республика-
лық Қ.Балғабекұлы атындағы 
сыйлықтың лау реаты атанған. 

Сатириктің алда әлі талай 
тың туындылары жарық көріп, 
оқырмандарын қуантары анық. 
«Көкиненің көзі» жинағы Ал-
маты қаласындағы «Тоғанай Т» 
баспасынан 1000 дана таралым-
мен басылды.

«СБ» ақпарат

Ол Қызылорда қаласы №2 сотының үкімімен 
Қылмыс тық Кодекстің 190-бабы 1-бөлігімен 
алаяқ тық қылмысын жасағаны үшін кінәлі деп 
танылып, бұрынғы үкім бойынша тағайындалған 
жазаның өтелмеген бөлігі ішінара қосылып, түп-
кілікті 3 жыл 6 айға бас бостандығынан айы-
рылды. Бұған қоса, сот үкімімен Қитанбаевадан 
жәбірленуші М.Байбураеваның пайдасына 1 млн 
540 мың теңге материалдық зиян және мемлекет 
пайдасына 15 400 теңге мемлекеттік баж өндіріл-
ді. Қитанбаева жәбірленушіні алдап, сенімді теріс 
пайдалану жолымен бөтеннің мүлкін жымқырып, 
яғни, алаяқтық жасағаны үшін кінәлі деп таныл-
ды.

Сот жаза тағайындау кезінде, сотталған Қи-
танбаеваның жауаптылығы мен жазаны жеңіл-
дететін мән-жайларын, жасаған қылмысының 
сипаты мен қоғамға қауіптілік дәрежесін, жәбір-
ленушіге келтірілген зиянның өтелмегенін, жеке 
басын, бұрын ауыр қылмыс жасап, жазаның 
өтелмеген бөлігі ішінде жаңадан қылмыс жасаға-
нын ескеріп, бас бостандығынан айыру жазасын 
тағайындады.

Іс бойынша Қитанбаева бөтеннің мүлкін 
сенімді теріс пайдалану жолымен төмендегі 
жағдайда жымқырған. Нақты айтқанда, ол осы 
жылдың 21 қаңтарында өзінің ұялы телефоны-
на ғаламтордан пәтерлердің фотосуретін жүктеу 
арқылы «OLX» ғаламтор желісіне «Қызылорда 
қаласы, «Ақмешіт» шағын ауданынан 35 мың 
теңгеге жалға пәтер беремін» деп ұялы телефон 
нөмірін жазып жарнама қалдырған. Осыдан ке-
йін, қаңтар айының 22-сі күні жәбірленуші Бай-
бураева Қитанбаеваның ұялы телефонына хабар-
ласып, аталған пәтерді ертең көретінін айтқан. 
Сол күні екеуі Қызылорда қаласы, «Шұғыла» 
шағын ауданында кездесіп, пәтер үшін 30 мың 
теңге ақшасын алдап алып кеткен. 

Қаңтар айының 23-і күні жәбірленуші Байбу-
раева Қитанбаеваның ұялы телефонына хабарла-
сып, жалға алатын пәтерін барып көргісі келетін-
дігін айтады. Қитанбаева оған «пәтерді жалға 
алып тұрғанша, мен саған Қызылорда қаласын-
дағы «Арай» шағын ауданы немесе «Ақмешіт» 
шағын ауданынан 12 жылға 55 мың теңгеден 
төлеп тұратын етіп ипотекаға үй алып берейін» 
деп алдап, жәбірленушінің ұялы телефонына бір-
неше пәтерлердің фотосуреттерін жібереді. «Үй 
алу үшін кезекке тіркеймін»  деп тағы 50 мың 
теңгесін сұрап, қаңтардың 25-сі күні ақшасын ал-
дап алып кеткен.

Осыдан кейін Н.Қитанбаева алаяқтық әрекетін 
жалғастырып, жәбірленушіге хабарласып, «ипо-
текаға үй алып, 12 жыл бойы төлеп жүргенше 
сізге Қызылорда қаласы, «Мерей» шағын ауданы 
№23 үйден 3 бөлмелі пәтерімді 2 млн 500  мың 
теңгеге сатайын» дейді. Пәтердің кепілде тұрға-
нын, кепілден шығару үшін 1 млн теңге ақшасын 
алдын ала төлеу керектігін жеткізіп, ақпанның 4-і 
күні Байбураеваның 1 млн теңгесін алдап алып 
кеткен.

Бірнеше күн өткен соң, алаяқтық әрекетін 
жалғастырып, пәтерінің паласы өртеніп кетті деп 
жалған айтып, 100 мың теңге беруін талап етіп, 
«бұл ақшаны пәтердің ақысынан шегеремін» 
деп ақпанның 14-і күні 100 мың теңгесін тағы 
алған. Содан соң «OLX»-тан Қызылорда қала-
сы, «Ақмешіт» шағын ауданында орналасқан 
пәтердің 60 мың теңгеге жалға берілетінін көріп, 
пәтер иесі Мажденмен ұялы телефон арқылы 
сөйлесіп,  пәтерді алатынын айтқан. Ақпанның 
15-і күні Қызылорда қаласы, «Ақмешіт» шағын 
ауданы №23 үйдің алдында Мажденмен кездесіп, 
пәтерді аламын деп алдын ала ақысы ретінде 60 
мың теңге берген. Сол күні  жәбірленуші Байбу-
раеваның мекен-жайына барып, өзіне күдік кел-
тірмеу үшін көшуіне көмектескен. Тағы 400 мың 
теңге керектігін, оны пәтерақыдан шегеретінін 
айтып, алдап алып кеткен. Салдарынан, жәбірле-
нуші Байбураеваға 1 млн 580 мың теңге мүліктік 
шығын келген.

Қитанбаеваның бұл кінәсі сотта өзінің мо-
йындаған жауабымен, жәбірленушінің, куәнің 
жауабымен, фотосурет бойынша тану туралы хат-
тамамен және қылмыс тық іске тіркелген басқа да 
іс-құжаттарымен толық дәлелденді.

Ол сот үкімімен келіспей, жеңіл жаза тағайын-
дауын сұрап, шағым келтірді.

Облыстық соттың қылмыстық істер жөніндегі 
сот алқасының 25 тамыз 2020 жылғы қаулысымен 
ол шағым қанағаттандырусыз қалдырылды. 

Сот үкімі заңды күшіне енді. 
Облыстық прокуратура тұрғындарды алаяқ-

тардан сақ болуға шақырады. Кез келген жағдай-
да құжаттарды тиісті мемлекеттік органдар 
арқылы тексеріп алу қажет.

Сая ТЕМІРБЕКОВА, 
облыс прокурорының 

аға көмекшісі

Алаяқтың 
арбауы

Шиелі ауданының 25 жастағы тұрғыны  
Н.Қитанбаева өткен жылы ірі мөлшерде 
ұрлық жасағаны үшін 4 жыл 2 айға бас 
бостандығын шектеу жазасын алса да, 
қорытынды шығармай, қайталап меншікке 
қарсы қылмыстар жасаған.

Негізгі жақсартулар ретінде 
оңай қосылуды, қолжетімді теле-
арналар санының артуын, кескін-
нің ақаусыз көрсетіліп,  абоненттік 
төлемнің болмауын айта аламыз.

Бүгінгі таңда Қазақстан 
халқының 86 проценттен астамы 
цифрлық телехабар таратуға қол 
жеткізе алады. Мысалы, бұрын 
Түркістан облы сының шалғай-
дағы ауыл тұрғындары 1-2 ғана 
қазақс тан дық телеарнаны көре 
алса, ал кейде тіпті Өзбекстан ТВ 
сигналын қабылдаса, қазір оларға  
шамамен 15 телеарна қолжетімді.

Цифрлық эфирлік теле-
хабар тарату желісі бойынша 
елімізде екі мультиплекс жұмыс 
істеп тұр. Қазақстанның бар-
лық елді мекендерінде көруге 
болатын бірінші мультиплекс-
ке «QAZAQSTAN», «Хабар», 
«Хабар24», «BALAPAN», «EL 
ARNA», «QAZSPORT», «Kazakh 
TV», «Первый канал Евразия» си-
яқты еліміздің ірі теле арналары 
және бір өңірлік телеарнаны 
қосқанда 15 шақты телеарна хабар 
таратуда. Ал екінші мультиплекс 
барлық облыс орталықтары және 
Нұр-Сұлтан, Алматы, Шымкент 
қалаларында іске қосылған, оның 
құрамында қазақстандық коммер-
циялық арналар бар. 

Бұл ретте, цифрлық телехабар 
таратуға толық көшкеннен кейін, 
белгіленген тарифтер бойынша 
шарт негізінде елдің кез келген те-
леарнасы мультиплекске ене ала-
ды. Бұл шарттар ҚР «Телерадио 
хабарларын тарату туралы» Заң-
ның 42-бап, 4-тармағында келісіл-
гендей, комиссияның ұсынымы 
бойынша телерадио хабарларын 
таратудың ұлттық операторы ер-
кін қолжетімді телерадио арнала-
рының тізбесін қалыптастырады. 
Іріктеу конкурс негізінде жүзеге 
асырылады және оның тәртібін 
уәкілетті орган айқындайды, яғни, 
Ақпарат және қоғамдық даму 
министрлігі еркін қолжетімді те-

ле-радиоарналардың тізбесін қа-
лыптастыру бо йынша конкурс 
жариялап,  бұл туралы ақпарат 
https://tsetv.kz/  сайтына шығады. 
Келесі кезең – конкурсқа қаты-
суға үміткерлердің өтінімдерін қа-
рау және жеңімпаздарды анықтау 
бойынша ұсыныстар енгізу. Оны 
Телерадио хабарларын тарату-
ды дамыту мәселелері жөніндегі 
комиссия жүзеге асырады. Одан 
кейін Инвестициялар және даму 
министрінің 2015 жылғы 28 сәуір-
дегі бұйрығымен бекітілген теле-
радио хабарларын таратудың ұлт-
тық операторы тарататын еркін 
қолжетімді теле-радиоарналардың 
тізбесін қалыптастыру бойынша 
конкурс өткізу қағидаларына сәй-
кес байқау өткізіледі.

Мультиплекстің әлеуетті мү-
шелерінің өтінімдерін қараған кез-
де комиссия мүшелері не нәрсеге 
назар аударады? Үміткер ұсынған 
шығармашылық өтінімде теле-ра-
диоарнаның хабар тарату кестесі, 
тақырыптық бағыттылығы мен 
жанрлық арақатынасы сипатта-
лады. Бұл ақпараттық, сарапта-
малық, пуб лицистикалық, жастар 
мен балалар, музыкалық бағдар-
ламалар, фильмдер мен сериал дар 
болуы мүмкін. Хабар таратудың 
тілдік қатынасына, бағдарлама-
ларды мемлекеттік тілде транс-
ляциялау уақытына ерекше на-
зар аударылады, сондай-ақ, жеке 
бағдарламалар мен сатып алынған 
контенттің санын көрсетеді. Со-
нымен қатар, үміткер арна төлем 
жасау қабілеттілігін және сапалы 
мазмұнды тұрақты негізде шыға-
ру мүмкіндігін дәлелдеуі керек. 
Мультиплекстерде хабар тарату 
үшін телеарналар ай сайын жалдау 
ақысын төлейді, есесіне өз сигна-
лын нақты сапада әрі еліміздің 
едәуір аумағында трансляциялауға 
мүмкіндік алады.

«Казтелерадио» АҚ 
облыстық филиалы

Телевизияның 
жаңа дәуірі

Қазақстанда аналогтық телевизияның орнын цифрлық 
телевизия басуда. Яғни, Қазақстан тұрғындары біртіндеп теле-
хабар таратудың әлемдік деңгейіне көшуде. Цифрлық эфирлік 
телехабар тарату аналогтық телевизияға қарағанда көптеген 
артықшылықтарға ие. 

ӘЛЕМ  ЖАҢАЛЫҚТАРЫ

Ең қымбат 
монета 

Әлемдегі ең қымбат монета 
болып есептелетін, 1794 жылы 
шығарылған күміс доллар аукци-
онға қойылды.  2013 жылы осыған 
ұқсас монета он миллион долларға 
сатылған болатын. 

Алғаш соғылған долларда ежелгі грек 
құдайларына ұқсатып салынған Еркін-
дік бейнеленген. Осындай 1758 моне-
та шығарылған, соның шамамен 130-ы 
қазіргі уақытқа дейін жеткен. Негізінде 
олар АҚШ конгрессмендері мен құрмет-
ті азаматтарына арналған болатын. Сау-
даға шығарылған долларды президент 
Джордж Вашингтонның қолымен ұстауы 
әбден мүмкін. Құнды олжаны 66 жастағы 
британдық тапқан. 

Мамандардың қорытындысы бойын-
ша монета XII ғасырда соғылған. Сауда 
барысында ортағасырлық монета 17 мың 
фунт стерлингке сатылды.

49,4  градус  ыстық
АҚШ-тың ұлттық метеорология-

лық қызметі хабарлағандай, өткен 
жексенбіде Вудленд-Хиллз округін-
де ауа температурасы 49,4 Цельсий 
градусқа дейін көтеріліп, рекорд-
тық көрсеткіш тіркелген. Осы күнге 
дейінгі ең ыстық ай 2006 жылдың 
шілдесі болатын. 

Ол кезде ауа температурасы 48,3 Цель-
сий градусқа дейін көтерілген еді. Сон-
дай-ақ, Вудленд-Хиллзтен басқа, бұл күні 
Калифорния штатындағы Лос-Анджелес 
қаласының басқа округтерінде де рекорд-
тар жаңартылған.

Штаттың басым бөлігінде жоғары 
температура сақталатыны атап өтілді. 
Дегенмен, дүйсенбіден бастап ауа темпе-
ратурасы 10 градусқа төмендейді. Штат 
әкімшілігі тұрғындарға аптап ыстыққа 
байланысты электр қуатының өшуі мүм-
кін екенін ескертті.

Volkswagen 
Тесланы 
басып озбақ

Volkswagen концерны алдағы үш 
жылда электромобиль шығарудан 
америкалық Тесланы басып озбақшы. 
Бұл туралы өндірістік кеңес төрағасы 
Бернд Остерлох мәлімдеді. 

Жоспардағы үш зауыт салынатын бол-
са, «Тесла» өндірісті жылына 1,5 млн-ға 
арттырмақ. Ал Volkswagen жоспарындағы 
бұл көрсеткіш 2023 жылға межеленген. 

Мамандар нәтижеге ерте жетуіміз 
де мүмкін деді. Себебі оларда модульді 
электр өткізгіш матрица бар. Осылайша 
Volkswagen бағдарламалық қамтамасыз 
ету бойынша да Тесланы шаң қаптыруды 
көздеп отыр.

Жазушылардың 
жаңа жинағы 


